
Dukagjini "Nderi i Kombit"

Viti 2025, 100-vjetorit të 
lindjes së Albanalogut Martin 
Camaj “Nderi i Kombit”  dhe 
“Qytetar Nderi” i qytetit të 

Shkodrës

2

4

Lufta e fundit në  
Plan (Korrik 1915)

Nga data e 15 korrikut e viti 1940, Plani kujton një nga ngjarjet më të rëndësishme 
të shekullit kaluar “Luftën e Planit të vitit 1915”, një nder më të përgjakshmet, me 
shkatërrueset dhe me pasoja më të renda për bashkësinë e Planit.

Imagjinoj Planin e 15 korrikut 1915, në tym e flake , ku vetëm një kulle kishte mb-
etur e padjegur; familje të tëra të shuara, 81 veta të vrare e shumë të plagosur, toka të 
mbetura djerrina, blegtori e rrëmbyer dhe dëmtuar plotësisht, zemra nenash të plasura, 
por jo të mposhtura.

Në këto rrethana Plani kishte dy zgjedhje: o te vazhdonte një jete mes vuajtjesh e 
lotësh, o të derdhte gjakun e të jetonte i lire në trojet e veta. Shpatoret e Planit u lanë me 
gjak, e para robërisë zgjodhën lirinë, por me një çmim të rende për vendin.

QËNDRESA POPULLORE E 
KODRËS SË PALÇIT DHE QAFËS 

SË AGRIT, KUNDËR EKSPEDITËS 
NDËSHKIMORE TË TURGUT 

PASHËS, KORRIK 1910
Pas qëndresës heroike të luftëtarëve të Kosovës të udhëhequr nga Idriz Seferi, Isa 

Boletini dhe Hasan Hysen Budakova në Kaçanik, Caralevë e Budakovë, në prill 1910, 
kundër forcave të ushtrisë osmane, këto të fundit, me 12 qershor 1910, filluan opera-
cionin në perëndim të Rrafshit të Dukagjinit. Duke pas parasysh qëndresën e fortë që 
Malësia e Gjakovës i kish bërë një vit më parë ekspeditës së Xhavit Pashës në Qafën e 
Morinës, në krye të divizionit të dytë, që do të sulmonte Malësinë u vu vetë gjenerali 
më i shquar turk Shefqet Turgut Pasha, i cili u nis nga Gjakova për t’i ra Malësisë. Plani i 
komandës xhonturke ishte, që operacioni të kryhej në drejtim të Qafës së Morinës–Qa-
fës së Kolçit–Qafës së Agrit–drejt Shkodrës, ku do të vepronin 18 batalione këmbësorie 
dhe disa skuadrone kavalerie të përforcuara me bateri artilerie. Ndërkohë, rreth 2000 
malësorë nga Gashi e Krasniqja të mobilizuar nën kushtrimin tradicional dhe të prirë 
nga prijësit e njohur popullor Zeqir Halili, Sadri Bardhi, Halil Brahimi, Abdulla Hoxha 
e të tjerë. zun pritat në frontin e Qafës së Morinës për të mos lejuar ushtrinë turke të 
hynte në Malësi. Turgut Pasha, ashtu si paraardhësi i tij Xhavit Pasha, përdori metodat 
më të egra çnjerëzore për të nënshtruar vendin. Përveç qindra goditjeve me artileri, ai 
dogji e shkatërroi pothuaj të gjitha shtëpitë e krahinës së Gashit. 

Poeti Frederik 
Reshpja, Mjeshtër i 

Madh

Nga data e 15 korrikut e viti 1940, Plani 
kujton një nga ngjarjet më të rëndësishme 
të shekullit kaluar “Luftën e Planit të vitit 
1915”, një nder më të përgjakshmet, me 
shkatërrueset dhe me pasoja më të renda 
për bashkësinë e Planit.

Imagjinoj Planin e 15 korrikut 1915, në 
tym e flake , ku vetëm një kulle kishte mb-
etur e padjegur; familje të tëra të shuara, 
81 veta të vrare e shumë të plagosur, toka 
të mbetura djerrina, blegtori e rrëmbyer 
dhe dëmtuar plotësisht, zemra nenash të 
plasura, por jo të mposhtura.

Në këto rrethana Plani kishte dy 
zgjedhje: o te vazhdonte një jete mes 
vuajtjesh e lotësh, o të derdhte gjakun e 
të jetonte i lire në trojet e veta. Shpatoret e 
Planit u lanë me gjak, e para robërisë zg-
jodhën lirinë, por me një çmim të rende 
për vendin.

Dita e 15 korrikut ketë vit përkon me 
110-vjetorin e kësaj lufte, e në respekt të 
këtij përvjetori kishin ardhur në Qeresh  
qindra banore nga i gjithë Dukagjini aty 
ku ndodhet edhe memoriali në kujtim të 
kësaj ngjarje. U vendosen kurora e u mbajt 
një fjalim i rastit nga Vilson Peshkaj. Ishin 
dhe na nderuan me pjesëmarrjen e tyre 
deputetet më të rijnë të Shkodrës:  Marja-
na Koçeku e Kliti Hoti, administratoret e 
njësive vendore të Dukagjinit, Rrethinave 
e shumë të ftuar të tjerë.   

Bashkia Shkodër, në bashkëpunim 
me Shoqatën “Eko Mendje”, dhe me 
mbështetjen e Ministrisë së Ekonomisë, 
dhe Inovacionit organizoi veprimtarinë 
“Festa e Qereshit”, në njësinë administra-
tive të Pultit , me qellim promovimin e 
vlerave kulturore dhe natyrore që kjo Një-
si ofron. Mbështetës të kësaj veprimtarie 
ishin edhe familjet Sukaj, Gjinaj e Rushaj.

Me ketë rast u shtrua edhe një ban-
ket, që nen shoqërinë e këngëtarëve të 
mrekullueshëm. Në mënyrë tradicionale 
veprimtaria filloi me “Vajin e Zanave” 
kënga hime, që solli momente të veçanta 
dhe një atmosfere të gëzueshme për të 
pranishmit.

Të pranishmit patën mundësinë të 
bënin vizita te disa nga vendet më magj-
epse të Planit si atraksione të ardhshme 
turistike, me një bukuri të jashtëzakon-
shme.

Me ketë rast ishe organizuar edhe një 
panaire, me produkte ushqimore të fsha-
trave, në të cilën të pranishmit patën ras-
tin e shijimit të tyre, si dhe ishte rasti edhe 
i një panairi libri, me autore nga Plani e 
me gjere, që me ketë rast pati edhe pro-
movoni e librit “Plani në Memorien e 
Shekujve”, me autore Gjelosh Vata.

Veprimtaria vijoi edhe me një program 
artistik të ansamblit “Treva” Fran Kodra, 
Ndue Shytani, Sokol Gjoni, grupi i val-
leve të qendrës kulturore “Pjeter Gaci” në 
Shkodër, me koreograf Aldo Niken si dhe 
këngëtarët e tjerë Marildo Gështenja, Ble-
dar Hysenaj, Gentjan Gropaj e Noel Pjetri.

Një historik i shkurtër i kronologjisë 
së ngjarjeve të korrikut 1915  
Fillimi i korrikut 1915 bashkësinë e 

Planit e gjen në ankthin e një tjetër përg-
jakje  të pashembullte, edhe pse një del-

egacion i përberë nga Paria e Shalës ga-
rantonte, se i ishte premtuar, ata thjeshte 
do kalonin rreze maleve të Dukagjinit pa 
prekur lirinë e popullsisë nga do kalonin. 

Historia na kishte mësuar, se ai ishte 
armik shekullore dhe si i tille,  kalimi i 
tyre nëpër Dukagjin përbente një rrezik, 
i cili duhej vlerësuar me kujdes të veçante.

Operacioni i pare 2 korrik 1915:  Gjen-
erali Kostandin Nikiç  me 1500 ushtare 
nga Zalli i Postopojës i drejtohet Qafës së 
Bishkasit, portës hyrëse  të Dukagjinit nga 
Jugu dhe në heshtje të plote  përqendrohet 
në dalje të Planit, në drejtim të krahinës së 
Shalës, ku filloi e grumbullimin e ndonjë 
arme, që ishte për momentin edhe qëllimi 
kryesore i tyre. Këtu fillon edhe përplasja 
e pare, ku behet një takim mes komandës 
malazeze e parisë së Shalës e Planit, për 
prishje të marrëveshjes. Ata e justifikuan 
ketë si një incident të vogël, gjoja për të mos 
pasur përplasje me popullsinë vendase, por 
ata synonin të futeshin në Shale nëpërmjet 
Qafës së Boshit, gjë të cilën filluan ta reali-
zonin mbrëmjen e 4 korrikut pasi kishin 
marre peng një shaljane udhërrëfyes. 

Në orët e para të mëngjesit të datës 5 
korrik, ushtria malazeze ishte përqendru-
ar në Dakaj, ku me tu diktuar rrethohen.  
Avdi Kola nga fshati Gimaj organizon 
qëndresën, lufte që zgjati gjithë ditën dhe 
në mbrëmje ushtria malazeze dorëzohet 
pa kushte. Të dorëzuarit, shaljanet te Ura 
e Shalës i kalojnë gërmuqas poshtë një 
harku me dy arme, ushtrinë malazeze për 

ti pashtruar, të cilët pas kalimit i shoqëro-
jnë për tu larguar në drejtim të Qafës së 
Pejës.

Operacioni i dyte 7 korrik 1915
Disfata e turpshme në Shale nuk mund 

të kalohej lehte. Për ketë arsye gjenerali 
Marjan Pasha, me një ushtri prej 1500 
vetash, për here të dyte, me 8 korrik 1915 
kalon Qafen e Bishkasit, po me të njëjtën 
detyre luftarake. Ushtria malazeze nuk 
u ngacmua deri në  rajonin Nderkirza të 
Planit ku u fut në rrethim të plote, duke 
e qëlluar nga të gjitha anët, të ndihmuar 
edhe nga një kontingjent i ardhur nga 
Shala. Edhe në Plan, në vendin e quajtur 
Nderkirza po përsëritej i njëjti skenarë si 
në Shalë, pasi ata, pas goditjes së rende, 
duke lanë shumë të vrare  e të plagosur,  
të uritur dhe pa rrugëdalje, në datat 11 e 
12 korrik disa here kishin ngritur flam-
urin e bardhe, por luftëtarët nuk kupto-
nin shenjen dhe vijonin të qëllonin mbi ta 
pa mëshirë. Ata kishin lanë 10 ushtare të 
vrare dhe nga ana e luftëtarëve tanë ishin 
plagosur 4 veta.

Ne këto rrethana pa rrugëzgjidhje ata 
arritën të njoftojnë komandën në Mes, 
për ndihme emergjente. Por edhe bri-
gade e Mesit vinte pas disfatës në Gurin 
e Kuq, por kishte arritur të riorganizohej 
dhe vetëm priste urdhrin të lëvizte drejt 
Dukagjinit.

Operacioni i trete, me 12 korrik 1915
Gjenerali Mhill Spasi, me një ushtri të 

pajisur me artileri dhe mitraloza lëviz në 
drejtimin Mes – Domen - Qafe Thane - 
Qafa e Mgulles  - Plan, me detyre të qa-
rte luftarake, për të nxjerre me çdo kusht 
ushtrinë e gjeneral Marjan Pashes nga 
rrethimi. Në ndihme të komandës kishte 
ardhur edhe vete komandanti i përgjith-
shëm Radomir Veshoviç, i cili me vete 
kishin marre edhe pengjet nga Shala 
Mehmet Shpendi, Çun Niken, Marash 
Deline e Dede Lulashin së bashku me 
1700 ushtare. 

Me të kaluar në krye të fshatit Xhan 
marrin peng bajraktarin Nike Çunin dhe 
i drejtohen Qafës së Megulles. Aty gjejnë 
pritjen që meritonin nga luftëtarë të fshatit 
Gjuraj, Megulle e Toplanes, ku mbeten 
shumë të vrare  dhe përkohësisht ata dety-
rohen të tërhiqen prapa. E mbështetur 

nga artileria ata arrijnë të futen ne Gjuraj, 
duke marre një tjetër peng, Kol Pepen e 
Gjurajve, i cili në Qeresh godet me bërryl 
gjeneralin, tenton të largohet, pore vrasin. 

Luftime të ashpra ndezën në Grope të 
Streles, Kodra e Kujës, Gurte e Shalës e Pla 
të Math, në të cilat normalisht pati shumë 
të vrare e të plagosur. Luftëtarëve nga 
Plani filluan tu mbaroheshin municio-
net. Në Gropën Strele, kur tre luftëtarëve 
ju mbaruan fishekët, me kërkesë të kom-
andantit malazez, që u kërkon të dorëzo-
heshin,  Bjeshke Palja fshehurazi u çonte 
fishekë, ndërsa në Plan u luftua edhe me 
sëpatë, duke ju këputur kokën ushtarit të 
huaj.

Në këto rrethana tejet e të vështira, ku 
u zbatua parimi i tokës se djegur. Plani 
i ndodhur nen sulmin e dy brigadave 
armike, me rreth 3000 ushtre ra. Pasi 
e kishte djegur Planin  armiku s’kishte 
mbaruar pune akoma pasi kapi mu në 
zemër të Planit së bashku me pengjet nga 
Shala rreth 30 burra të zgjedhur dhe i 
rreshtoj për ti pushkatuar. Të lidhur dore 
për dore, dy syshqiponja Stake Mirashi e 
Martin Kola shkëputen nga pjesa tjetër 
dhe çuditërisht shpëtojnë për mrekulli, 
ndërsa pjesa tjetër pushkatohen.

Në dy raste Dukagjini tregoi burrni 
kreshnikesh: Te Ura e Shalës, kure liroi 
një brigade armike, duke u lanë edhe ar-
matimin personal ushtarëve malazeze dhe 
lirimi i dy ushtarëve malazeze në Shosh, 
që ishin zanë robër, në Qafe të Megulles, 
ku u vra Mark Sadria.

Një nderim i veçante shkon për 
luftëtarët jo plançore si: Mark Preka (Mir-
dita) shërbëtorë i fratit të Planit, Mark 
Sadria nga Toplana, që lehtësisht mund 
ti shmangeshin përplasjes me armikun, 
por zgjodhën të kundërtën, duke luftuar 
dhemb për dhemb me armikun derisa 
dhanë jetën për trojet e vëllezërve plan-
çore.

Pa u zgjatur, po citoj veten një ama-
net që Mehmet Shpendi ka lanë për 
malet e Dukagjinit: “TOKE E QILLE I 
LA DORZAË,  BESË ARMIKUT  KURR 
MOS ME I XANE!“

E quajta “Lufta e Fundit e Planit”, sepse  
e tille ishte, por edhe uroj që në shekuj të 
mbetet si luftë në Plan.    

    
GJELOSH VATA

Lufta e fundit në  Plan (Korrik 1915)

Martin CAMAJ, shkrimtar, gjuhëtar, 
akademik dhe albanolog, “Nderi i Kom-
bit”, “Qytetar Nderi I qytetit të Shkodrës” 
- 21 korrik 1925  -12 mars 1992

Kush ishte albanologu Martin Camaj?
Martin Camaj u lind me 21 korrik 

1925, në fshatin Telumë të krahinës së Te-
malit, në Dukagjinit, i biri i Kolë Camës 
dhe Terezës (Tereza ishte nga Prekali), u 
lind i pari ndër shtatë fëmijë. Vendlindja e 
tij ishte, sipas vetë Martinit, “… në një vis 
të egër, ‘ku s’ka shkelë kurrë kamba e kalit’, 
kaq i thyeshëm ashtë ky vend!” 

Martini, në vendlindje do të kalojë dh-
jetë vitet e para të jetës së tij. Nis të fitojë 
në mënyrë autodidakte njohuritë e para 
në shkrim e lexim shqip dhe matematikë. 
Kjo gjë do t’i binte në sy ish-palëzuesit P. 
David Pepës OFM, duke e nxitur që të 
ndërmjetësojë pranë instancave eprore 
në Shkodër, që të bënin të mundur për 
arsimimin dhe përgatitjen, pse jo, për 
meshtari. Në vitin 1935 vendoset përfun-
dimisht në Shkodër dhe fillon të marrë ar-
sim të rregullt pranë kolegjit jezuit “Save-
rian”, ku do kalonte edhe sëmundjen e 
tuberkulozit. Rektor i kolegjit në atë kohë 
qe P. Giuseppe Valentini SJ, prej të cilit 
mësojmë se arsimin fillor 5 vjeçar e kishte 
përfunduar në 4 vjet. Pesë vitet në vijim ai 
ndoqi rregullisht gjimnazin, gjë që i dha 
të drejtën për të vijuar studimet në liceun 
klasik të kolegjit. I ati vdes pak vite pasi 
Martini i vogël u fut në Kolegji. Studimet 
detyrohet t’i ndërpresë në vitin e tretë, më 
1946 - mbas mbylljes së instituteve fetare 
të Shkodrës. Filloi në Prekal punën si më-
sues i vetëm deri më 1948. 

Camaj në muajin gusht te atij viti, që 
i detyruar për të jetuar në ilegalitet deri 
sa ia arriti, që të arratisej për në Jugosl-
lavi bashkë me At’ Daniel Gjeçajn OFM 
dhe një grup të përbërë prej 36 vetave. 
Kështu nuk pati më rast të kontaktojë me 
familjen. Një vëlla i tij bëri 30 vjet burg. 

Martini, kryen për tre muaj një kurs 
intensiv për mësuesinë në Pejë (1 korrik 
- 30 shtator 1949), mandej punon një vit 
(1949-’50) mësues në Tuz, në shkollën 
“Mahmut Lekiq”. Viti 1950 e gjen Mar-
tinin në Beograd, ku u regjistrua në uni-
versitetin e kryeqytetit jugosllav. Diplo-
mohet pas pesë vitesh, në korrik 1955, 
duke dhënë provime diplome në degën 
e filologjisë romane, me fushat kryesore 
gjuhë dhe letërsi italiane. Pas mbylljes së 
studimeve në Beograd, Camaj përgatitet 
për formimin pasuniversitar në alban-
ologji pranë fakultetit filozofik të Uni-
versitetit të Sarajevës, i udhëhequr nga 
albanologu prof. Henrik Bariç, - kryetar i 
Institutit Albanologjik në Sarajevë. 

Në bashkëpunim me të dhe me mento-
rin e dytë prof. Rikard Kuzhmiç vendos të 
promovojë në filologji, duke përzgjedhur 

si temë doktorate “Gjuha e Gjon Buzukut”. 
Kërkesa përkatëse e mentorëve të tij mira-
tohet prej këshillit shkencor të atij fakultet 
në mbledhjen që u mbajt më 16 shkurt 
1956. Po atë vit, duke parë shëndetin në 
rënie të profesorit dhe gjendjen e rënduar 
në Republikën Federale, vajti në Itali qysh 
më 20 shtator të vitit 1956. 

I ndihmuar nga Ernest Koliqi dhe pro-
fesorë të vjetër të kolegjit jezuit, P. Luigi 
Rosa dhe P. Zef Valentini, në atë kohë dre-
jtues i Institutit të Studimeve Shqiptare, 
si dhe Katedrën e Gjuhës dhe të Letërsisë 
Shqipe pranë Universitetit të Romës, pasi 
i njihen studimet e kryera ne Universite-

tin e Beogradit, regjistrohet në vitin e 
tretë studimor në Fakultetin e Letërsisë 
dhe të Filozofisë të atij universiteti. Këtu 
studion letërsi latine e  italiane, filologji 
romane e sllave si dhe gjuhë e letërsi shq-
ipe, ndërkohë pati rastin të ndjekë lek-
sione nga Giuseppe Ungareƫ dhe të njohë 

prej së afërmi poezinë e tij. Nën mentora-
tin e Koliqit, më 15 mars 1960 mbron me 
vlerësime maksimale pranë Universitetit 
të Romës, tezën e doktoraturës mbi “Me-
sharin” e Gjon Buzukut, e cila u botua po 
atë vit si botim i revistës “Shejzat” (që e 
redaktonte prej tre vitesh dhe do ta bënte 
deri më 1971) nën titullin: Il Mesale di 
Gjon Buzuku. Contributi  linguistik ci allo 
studio della genesi. 

Gjatë periudhës së studimeve, Camaj iu 
përkushtua veçanërisht kërkimeve shken-
core në terren, në fshatrat e ngulimeve ar-
bëreshe. Qysh më 1959 Koliqi i mundësoi 
të punojë si lektor pranë Universitetit në 
Romë, gjë që zgjati deri nga fundi i 1960. 
Kërkimet akademike të Camajt u përqen-
druan në gjuhen shqipe dhe dialektet, në 
veçanti në gjuhën e arbëreshëve të Italisë 
jugore. Në Romë ndjek rrethet letrare të 
këtij qyteti , ku njihet edhe me autorët 
emigrantë nga vende të ndryshme lin-
dore, rusë, rumunë dhe sidomos me poetë 
ballkë. Ishin të gjithë anëtarë të një klubi 
me qendër në Londër. Në dhjetorin e vitit 
1960 vendoset në Mynih të Gjermanisë 
me një bursë dhjetëmujore të akorduar 
prej fondacionit gjerman DAAD (Shërbi-
mi Gjerman për Shkëmbimin Akademik) 
për të cilën hyn dorëzanë me rekoman-
dimin e vet etnologu dhe folklorist Alois 
Schmaus, që drejtonte në atë kohë Semi-
narin e Sllavistikës pranë Universitetit 
“Ludëig-Maximilian”. Camaj përzgjedh si 
vend studimi Seminarin e Gjuhësisë, me 
synimin që të përvetësojë metodat e stu-
dimit gjuhësor historiko-krahasues. 

Për përfundimin me sukses të kësaj 
ndërmarrjeje, Camaj mbështetet për disa 
vjet me radhë nga fondacioni i DFG-së 
(Shoqata e Kërkimit Shkencor Gjerman), 

i cili i akordon një bursë kërkimore për 
të mbrojtur gradën e habilitacionit. Këtë 
gradë e fiton më datën 21 janar 1965, me 
vënia legendi në albanologji, duke fituar 
në të njëjtën kohë edhe të drejtën me 
qenë Privatdozent, përvojë që e kishte 
ushtruar si lektor vullnetar për realiz-
imin e programit universitar, duke dhënë 
kurse hyrëse të gjuhës shqipes qysh prej 
semestrit të dimrit në vitin akademik 
1961- 1962. Prej vitit 1965 deri në 1971, 
qenë vitet vendimtare për konsolidimin e 
vatrës albanologjike, duke e vështruar si 
fushë komplekse të kërkimit shkencor. 

Më 1969 martohet me Erikën, me të 
cilën nuk pati fëmijë.

Më datën 16 korrik 1971 merr emëri-
min si profesor joordinar në albanologji, 
ndërsa më 14 shtator 1978 emërohet ordi-
nar me marrëdhënie punësimi të përher-
shëm, më 30 shtator 1990 lirohet nga 
detyra për shkak të moshës. 

Jetoi në Lenggries, vend që i kujtonte 
trojet ku kishte lindë. 

Martin Camaj është i njohur si albano-
log i shquar i gjuhës dhe kulturës shqip-
tare. Është përfshirë thuajse në të gjitha 
antologjitë dhe veprat ku flitet për shkrim-
tarët shqiptarë. Kërkimet akademike të 
Camajt u përqendruan në gjuhën shqipe 
dhe dialektet, në veçanti të atyre në Italinë 
jugore. Veprimtaria e tij letrare në harkun 
45 vjeçar ka disa shkallë zhvillimi. Ai e nisi 
me poezinë, zhanër mbas të cilit i mbeti 
besnik gjithë jetën, kurse gjatë viteve të 
fundit u përqendrua shumë tek proza. 

Vëllimi i tij i parë me varg klasik, “Nji 
fyell ndër male”, Prishtinë 1953, dhe “Kan-
ga e vërrinit”, Prishtinë 1954, u frymëzuan 
nga banorët e zonave ku u lind, malësorët 

Martin Camaj, “Nderi i Kombit”, “Qytetar 
Nderi i qytetit të Shkodrës” Meteor, që nuk 

shuhet kurrë

Përgatitë nga Dodë Progni 

Pas qëndresës heroike të luftëtarëve të 
Kosovës të udhëhequr nga Idriz Seferi, 
Isa Boletini dhe Hasan Hysen Budakova 
në Kaçanik, Caralevë e Budakovë, në prill 
1910, kundër forcave të ushtrisë osmane, 
këto të fundit, me 12 qershor 1910, filluan 
operacionin në perëndim të Rrafshit të 
Dukagjinit. Duke pas parasysh qëndresën 
e fortë që Malësia e Gjakovës i kish bërë një 
vit më parë ekspeditës së Xhavit Pashës në 
Qafën e Morinës, në krye të divizionit të 
dytë, që do të sulmonte Malësinë u vu vetë 
gjenerali më i shquar turk Shefqet Turgut 
Pasha, i cili u nis nga Gjakova për t’i ra 
Malësisë. Plani i komandës xhonturke 
ishte, që operacioni të kryhej në drejtim 
të Qafës së Morinës–Qafës së Kolçit–
Qafës së Agrit–drejt Shkodrës, ku do të 
vepronin 18 batalione këmbësorie dhe 
disa skuadrone kavalerie të përforcuara 
me bateri artilerie. Ndërkohë, rreth 2000 
malësorë nga Gashi e Krasniqja të mobi-
lizuar nën kushtrimin tradicional dhe të 
prirë nga prijësit e njohur popullor Zeqir 
Halili, Sadri Bardhi, Halil Brahimi, Ab-
dulla Hoxha e të tjerë. zun pritat në fron-
tin e Qafës së Morinës për të mos lejuar 
ushtrinë turke të hynte në Malësi. Turgut 
Pasha, ashtu si paraardhësi i tij Xhavit 
Pasha, përdori metodat më të egra çn-
jerëzore për të nënshtruar vendin. Përveç 
qindra goditjeve me artileri, ai dogji e 
shkatërroi pothuaj të gjitha shtëpitë e 
krahinës së Gashit. Në këto luftime të 
përgjakshme dhe heroike u vranë dhe u 
plagosën shumë luftëtarë malësor. Forcat 
operative osmane duke pas epërsi të thek-
suar ushtarake në numër dhe armatime 
arritën të hyn në Gash, Krasniqe dhe By-
tyç, duke bërë të mundur edhe vendosjen 
e administratës xhonturke në Malësi. Këto 
forca pushtuese së bashku me shtabin e 
tyre drejtues u përqendruan në livadhin e 
Fangut të Mulosmanaje, i njohur më pas 
si “Livadhi i Turkut”, dhe prej aty ushtria 
sulmonte pa ndërprerje fshatrat, rrëzonte 
kullat, grabiste bagëtitë dhe kapte e ar-
restonte kryengritësit, të cilët pasi i tor-
turonte i dënonte me burgim. Ata filluan 
menjëherë çarmatimin e kryengritësve, 
regjistrimin e popullsisë e të pasurisë, 
mbi bazën e të cilit do të vileshin taksat. 
Të gjithë burrat nga 16 deri në 60 vjeç u 
regjistruan për t’i mobilizuar si rekrut në 
ushtrinë turke. Njerëzit, veçanërisht të 
rinjtë, kapeshin nëpër shtëpi, dërgoheshin 
në vendin e tubimit, pastaj transporto-
heshin drejt Selanikut dhe vendeve tjera 
të Azisë për të krye shërbimin ushtarak 
për hesap të Turqisë. Për t’u shpëtuar kë-
tyre reprezaljeve: çarmatimin, rekrutimit 
për në ushtri, regjistrimit të tokave e 
bagëtisë dhe pagimit të taksave shumë 
banorë të Gashit e të Krasniqes qenë 
detyruar të dalin malit dhe të organizo-

jnë grupe kaçakësh, të cilët herë pas here 
sulmonin forcat turke. Nga masat që mori 
qeveria xhonturke me këtë rast kundër 
shqiptarëve në Kosovë e Malësi. çarma-
timi i përgjithshëm ishte masa më e rëndë 
që bëri përshtypje të thellë në popull. Kjo 
masë u hiqte shqiptarëve mjetin më të 
efektshëm, jo vetëm për t’i rezistuar poli-
tikës shtypëse e arbitrare xhonturke, por 
edhe për të mbrojtur vendin nga grabitqa-
rët shovinistë serbo-malazezë. Në vijim 
të planit të tyre për nënshtrimin e plotë 
të “malësive të pabindura” forcat turke 
bënë organizimin për të sulmuar Nikaj–
Merturin e Dukagjinin. Ndërkohë malë-
sorët e Nikaj–Merturit, që ndiqnin me 
vëmendje ngjarjet e zhvilluara në Kosovë, 
Gash e Krasniqe, terrorin dhe mizoritë e 
pashembullta që forcat turke kishin ush-
truar kundër popullsisë që organizoi rez-
istencën heroike në Caralevë, Kaçanik, 
Rrafshin e Dukagjinit, Qafën e Morinës, 
Gash. Krasniqe, Bytyç e kudo gjetkë, e 
shihnin çdo orë e më të afërt mundësinë 
e ndeshjes me atë furtunë shkatërruese 
që kish vendosur të nënshtroi shqiptarët. 

Për t’i bërë ballë asaj, në fund të qershorit 
1910, rreth 200 burra të Nikaj–Merturit u 
mblodhën në kuvend tek Kodra e Bek Se-
limit–Lekbibaj.

Iniciatorët e këtij kuvendi Prelë Tuli e 
Man Avdia e të tjerë. u përpoqën të bin-
din kuvendin që rezistencën kundër for-
cave të Turgut Pashës ta bënin së bashku 
dhe të përqendruar në Qafën e Kolçit. 
Por kjo nuk u arrit. Shumë pjesëmarrës 
argumentuan se krahina nuk kishte forca 
që mundë të përballeshin me një ushtri 
moderne të asaj kohe siç ishte ajo e Tur-

gut Pashës. Malësorët nuk kishin as mini-
mumin e armëve të armikut. Në kushte të 
tilla, argumentuan ata, populli do të ter-
rorizohej dhe e tërë krahina do të digjej 
e plaçkitej, prandaj preferuan qëndresë të 
organizuar me luftë kaçakësh, me sulme 
të herëpashershme dhe të befasishme. 

Por Man Avdi dhe Prelë Tuli kishin 
këmbëngul për një ndeshje të drejtpërdre-
jtë me armikun, prandaj kur po largohej 
nga kuvendi ky i fundit kishte thënë: “Do 
të gjendet një qafë tjetër ku turku ka për 
t’u ndesh me armët tona”. Lidhur me këtë 
këmbëngulje të Prelë Tulit, kronisti i asaj 
kohe Kamilio Libardi, do të shkruante: 
“Shkaktari e frymëzuesi i këtij qëndrimi 
armiqësor kundër qeverisë turke ishte 
Prelë Tuli i Salcës, një shqiptar i vërtetë 
nga origjina, nga fama e nga bëmat”. Ndër-
sa revista Hylli i Dritës 1937, kur përshk-
ruan qëndresën e vitit 1910, duke shkru-
ar: “Prelë Tuli, ai Leonidhë i maleve, doli 
përpara ushtrisë më të madhe të kohës me 
një grusht malësorësh”. Pas kuvendit të 
Lekbibajt, një kuvend tjetër do të organi-
zohej. Ai i fshatrave Salcë, Palç e Brisë, ku 

u lidh besa për qëndresë 
kundër forcave turke. Kuvendi zgjodhi 
shtabin drejtues të përbërë nga Prelë Tuli, 
Man Avdia, Sadik Gjergji e Deli Tahiri, 
të cilët do të udhëhiqnin luftën kundër 
një ushtrie të madhe të pajisur me armët 
më moderne të kohës. Kodra e Palçit do 
të ishte krye prita që do tu bëhej forcave 
turke, dhe aty që kishte caktuar Prelë Tuli 
e Deli Tahiri me dhjetëra burra të Salcës, të 
cilët do të mbronin vendin me çdo çmim. 
Më në jug do të vendosej Man Avdia e Sa-
dik Gjergji me burrat e Palçit, ndërsa më 

në veri, në Kokdoç e Sukë të Mark Vatës 
do të zinin pritat burrat e Brisës. Gjithash-
tu u morën masa për mbrojtjen e popull-
sisë, furnizimin e luftëtarëve me ushqime 
e municion dhe vendosjen e lidhjeve me 
fiset tjera të Dukagjinit. Për këtë qellim, 
tre ditë përpara se të niste lufta Prelë Tuli 
dhe Sadik Gjergji shkuan në Shalë tek ki-
sha e Abatit, ku morën takim me të parin 
e Djelmnisë së Shalës–Mehmet Shpendi, 
famulltain atdhetar Padër Çiril Cani dhe 
burra të tjerë të parisë si: Pepë Ndreun, 
Çun Nikën, Marash Delinë, Cukel Delinë, 
Mirash Ndoun e të tjerë. Këta, në emër të 
krejt Dukagjinit deklaruan se Dukagjini 
do të organizonte qëndresë të armatosur 
në kufij e tij. Pra, Kodra e Palçit dhe Qafa 
e Agrit do të ktheheshin në epiqendra të 
rezistencës së armatosur kundër forcave 
osmane. Ato do të bëheshin dy llogore të 
pakalueshme për ushtrinë pushtuese. 

Me 5 korrik 1910, forcat operative të 
ushtrisë turke me në krye shtabin e tyre 
drejtues u nisën nga Livadhi i Bujanit dre-
jt Nikaj–Merturin në dy drejtime: Grupi i 
pare në drejtim të Geghysenit e Qafës së 

Kolçit, dhe i dyti, në krye të të cilit qën-
dronte tradhtari Ali Begu, në drejtimin 
Bujan - Rajë–Tetaj dhe Nikaj. Pas disa orë 
luftimesh të zhvilluara në Qafën e Kolçit, 
forcat turke nga të dy drejtimet arritën 
të depërtojnë në krahinë dhe të vendo-
sin shtabin e tyre në kishën e Nikajt, prej 
nga filluan operacionin e mbledhjes së 
armëve në fshatrat e Nikaj–Merturit. Në 
kuadrin e këtij operacioni komanda turke 
thirri përfaqësuesit e fshatrave Palç, Salcë 
e Brisë, të cilëve do tu kërkonin dorëzimin 

QËNDRESA POPULLORE E KODRËS SË PALÇIT DHE QAFËS SË 
AGRIT, KUNDËR EKSPEDITËS NDËSHKIMORE TË TURGUT 

PASHËS, KORRIK 1910
- Në kuadrin e 115 vjetorit të Saj -

Mehmet Shpendi-Nderi i Kombit

e armëve dhe nënshtrimin ndaj kërkesave 
të forcave osmane. Ata, jo vetëm nuk u 
paraqitën, po dhe i dërguan fjalë koman-
dës turke “Hajde merri armët!” Ky ishte 
një deklarim mospërfillës e kërcënues 
që tregonte qartë se këto fshatra kishin 
vendosur të mos i bindeshin urdhrave të 
komandës turke. Të indinjuar nga mo-
sparaqitja e krerëve të tre fshatrave, forcat 
turke, me 10 korrik 1910, sulmuan Ko-
drën e Palçit. Që në përpjekjet e para në 
afërsi të Kodrës së Palçit, pararoja e armi-
kut u ndesh në rezistencën e fortë të 70 
luftëtarëve malësor të prirë nga Prelë Tuli. 
Lidhur me këtë përpjekje, epika historike-
kronikë kryesore e asaj kohe thotë: 

“Qaj Prel Tuli trim i çartun, 
Qet manxerre e vret bimbashin,
Zjerm i gjallë mbas tij djelmnia, 
Trim i rrallë ky Man Avdia ...”

Prej këtu armiku, pasi la disa të vrarë, 
u detyrua të ndërroj drejtim dhe mori 
rrugën drejt Qafës së T’therme nga ku 
mundë të fuste më mirë në shënjestrën e 
artilerisë së vet fshatrat Salcë, Brisë dhe 
Qafën e Agrit. Luftëtarët popullor men-
jëherë zunë pritat në Kodër të Palçit dhe 
përqendruan forcat kryesore tek Guri 
Murg, përballë Qafës së T’thermes, duke 
u prerë të gjitha rrugët dhe mundësitë e 
kalimit të forcave armike. Guri Murg, 
ku ishin mbërthyer fort, si shqipja pas 
shkëmbit, që për luftëtarët e Palçit, Salcës 
dhe Brisës u bë fortesë e pathyeshme për 
forcat armike. “Guri Fatal” e quajtën ata, 
pasi në këmbët e tij lan shumë të vrarë e 
të plagosur. Armiku për disa ditë rresht 
ndërmori sulme të fuqishme kundër 
pozicioneve të luftëtarëve popullorë. Ata 
goditën me forca të shumta e të përqen-
druara të këmbësorisë dhe me artileri, por 
pa sukses. Sepse malësorët e njihnin mirë 
terrenin dhe ishin zotë të tij. Këta për-
dorën me mjeshtëri taktikën e kundërsul-
mit të shpejtë e të befasishëm, ditën dhe 
natën, në pika të ndryshme e me forca të 
pakta. Siç deklaronin vetë oficerët osma-
në, kishin të bënin me një armik që duket 
në një pikë, sulmon, pastaj zhduket për të 
dal menjëherë në një pikë tjetër” Ndërsa 
një korrespondent ushtarak i asaj kohe. që 
shërbente në Stamboll shkruante ne re-
vistën “Novaja Vremja” të Petërburgut për 
luftën e shqiptareve: “Luftojnë tue ndjekur 
një sistem të ri që, po të flasim troç, s’është 
më luftë e guerileve. Me një fjalë vihet re 
se në mënyrën e tyre të të luftuarit ka diç-
ka të re”. 

Rezistencën heroike të malësorëve– 
qëndrestarë e mbrojtës të lirisë nuk e thy-
en breshëritë e vijueshme të mitralozave, 
as gjylet e topave prej çeliku që u hodhën 
pa kursim mbi ta dhe kullat e tyre. Sipas 
dëshmisë së një ushtari turk, pasqyruar në 
kronikat e Kamilio Libardit, ”vetëm gjatë 
një dite ai kishte hedhur nga pozicioni i 
tij 37 gjyle”. Me piskamën kushtrimtare e 
vendosmëri shqiptari, malësorët mahn-
itën pashallarët turqë. Kënga popullore 
me një figuracion artistik mjaft të goditur 
thotë: 

“Pasha shkruen letra te mbreti:
Kurr s’kam pa ksi soj mileti! 
Qes me top gjylen ma kap,
Qes me pushkë m’i hallakatë! 
Mitralozit m’i thotë rrokaç ... “. 

Po cilët ishin ata prijës e luftëtar trima e 
guximtarë që ato ditë të nxehta të korrikut 
1910, të mbërthyer në shkëmbejt e kësaj 
toke siç ishte Guri Murg, i kishin dalë bal-
lë për ballë ushtrisë së fuqishme osmane 
që komandonte Turgut Pasha?! Ata ishin 
nikaj-merturës. Të gjithë banorët e fsha-
trave Brisë, Salcë dhe Palç. I madhe i vogël, 
që nga fëmijët dhe gratë e deri tek pleqtë. 
Burrat që ishin për pushkë i kishin rrokur 
ato dhe luftonin në Kodër të Palçit dhe në 
Gurin Murg, ndërsa të tjerët: dikush sillte 
municion dhe ushqime luftëtarëve, të 
tjerët bluanin dhe gatuanin e disa të tjerë 
mbronin bagëtitë nga grabitjet. Të pa har-
ruar, me nder e lavdi janë skalitur në his-
torinë e Nikaj–Merturit emrat e grave nga 
Palçi, Zojë Markja dhe Lulë Sylja, të cilat u 
kacafytën me ushtarët turq e dhanë jetën 
duke mbrojtur pragun e shtëpisë së tyre. 

Në ato luftime, që vazhduan disa ditë 
u derdh dhe gjak. Prel Tuli mori plagë të 
rënda, Vat Luci, Sokol Toma, Çun Doda, 
Grimc Ndou gjithashtu u plagosen gjatë 
përleshjeve me armiqtë në vijën e parë 
të frontit. Ndërsa Vogël Muslia dha jetën 
duke mbrojtur shtëpitë e fshatit që të mos 
i djeg osmani. Ndërsa, nga Kodra e Palçit 
e deri në T’therme të Nikajt e në Gurin 
Murg kërciste pushka, mitralozi dhe topi, 
nga Kunora, në Qafë të Agrit, të Nërma-
jëns, të Valbonës e deri në Qafën e Pejës 
kishin zënë pritat 

Shala, Shoshi, Toplana e gjithe Du-
kagjini. Me të kris pushka në Kodër të 
Palçit trimi i radhë Mehmet Shpendi 
kishte lëshua kushtrimin në Shalë e Du-
kagjin: “O hiq kushtrim se ne ra turku!”. 
E si vetëtima ishin organizuar e mësy qa-
fat më shumë se 1000 burra të armatosur. 
Epika historike e ka përcjell brez pas brezi 
këtë moment heroik me vargjet:

“Mehmet Shpendi trim si motit! 
Vrik piskati nëpër fis, 
N’kamë o djelm’ heu ndima e Zotit! 
Se n’Mertur pushka u nis....”. 

Ndërsa revista “Hylli i Dritës”, 1937, 
do të përshkruante kështu gatishmërinë, 
shkathtësinë dhe shpejtësinë me të cilën 
Dukagjini ju përgjigj thirrjes së Atdheut, 
duke zënë qafat e duke i kthyer ato në qën-
dresa të pakalueshme për ushtrinë turke: 
“Në atë be, në atë lidhje, - theksonte ajo 
- doli kush kje djalë për pushkë, e nisën 
me u shpërnda malit me pushkë e sopata, 
me shyetën e torrokopë, tuj këndue e tuj 
qit pushkë si të ishin tuj shkue në dasëm. 
Puna ma e par kje me zanë shtigjet ndër 
qafa e lugje, me prishë rrugët, me pre e 
me rrezua landë për me pengue kalimin, 
me çil hendeqe, gropa e llogore për me u 
mbrojtë prej plumbash t’anmikut”. 

Atë ditë kushtrimi fisi i Shoshit kishte 
natën e Shqurkut, të cilën sipas traditës po 
e lusnin me miq e bija. Por me t’u ndigjue 
thirrja kushtrimtare: ”O hiq se ra turku!” 
shoshjanët lan festën, morën pushkët dhe 
qirinjtë në gji dhe u nisën drejt qafave dhe 
maleve ku kishin vendin e tyre. Kënga po-
pullore thotë: 

“Ka dal Shoshi shpi për shpi, 
Tuj lut festë me mik e bijë, 
Pushkën n’dorë qirat në gji, 
Deli Marashi u ka pri, 
N’qafë Kunorë kan dal shefi ...”. 

Duke u mbështetur në përvojën e 

luftërave të mëparshme, Mehmet Shpen-
di–udhëheqës i Djelmnisë së Shalës, po 
dhe udhëheqësi kryesor i kësaj qëndrese 
antiosmane, do t’i ndante forcat e luftës 
sipas zonave përkatëse: - Luftëtarët e The-
thit, me në krye Prel Gjeloshin, Lekë Cur-
rin (Gjeçaj), Kolë Markun e Dush Perën 
(Fushë), Mar Kolën (Ndërlysa) do të rua-
nin ditë e natë Qafën e Pejës dhe të Valbo-
nës; – Luftëtarët e Pecaje, Abatit dhe Pjol-
lit do të zinin Qafën e Ndërmajëns ku do 
të ishin: Mehmet Shpendi, Prelë Marku, e 
Pepë Ndreu i Shalës, Çun Nika, Marash 
Delia e Shytan Nika (me Lekaj), Cukel 
Delia, Pal Vatush Leka e Mirash Vatë Leka 
(me Abat), Çun Kola (me Qukë), Prel 
Gjeloshi (me Pjoll); – Qafën e Agrit do 
ta zinin Lulash Preka e Mirash Ndou (me 
Vuksanaj), Bejte Ndoci, Shytan Vuksani 
(me Lotaj), Binak Kola (me Dakaj), Syk 
Marku (me Nënmavriq), Çuk Delia dhe 
Avdi Kola me Gimaj dhe Plan; – Shoshi 
dhe Toplana me prijësit e tyre: Gjelosh 
Kola, Deli Marashi (prijës), Babun Celi, 
Balë Gjoni, Mark Milani, Mëhill Nika, 
Zmal Preka, Shiqer Ndou, Qerim Ndou 
dhe Rrustem Lulashi, do të zinin Qafën 
e Kunorës dhe të Shtreziqes. Këtu do të 
përqendroheshin edhe luftëtarët e Dush-
manit: Lulash Dema (vojvodë) me Papaj; 
Sokol Bala (me Vasaj) e Mirash Prela (me 
Kokaj). Kështu brenda 6 orëve luftëtarët 
nga i gjithë Dukagjini, të betuar se, “këtu 
turku nuk kalon!” kishin zënë çdo shteg e 
çdo qafë, nga Shtreziqja deri në Qafën e 
Pejës, duke formuar një front mbi 20 km 
të gjatë. Lidhur me këtë Padër Çiril Cani – 
famullitar i Shalës, me 14 korrik 1910, do 
t’i shkruante kolegut të tij në Shosh P. Ka-
milio Libardi: “Dje kam kenë në Qafë të 
Agrit... shaljanët e kan qit cekën me u ba 
copë e grimë e me qindrue për Atdhe...”. 
Kështu forcat turke të gjeneralit të fam-
shëm Turgut Pasha u gjetën në ditët më 
të vështira që nga krijimi e deri atëherë. 
Fronti i T’thermes nuk po çahej! Përball 
kishte Gurin Murg, atë fortesë të pathye-
shme ku ishin mbërtyer luftëtarët e Salcës, 
Palçit e Brisë, të cilët sulmonin armikun 
pa pushim ditën e natën. Fronti tjetër në 
Qafë të Agrit e të Ndërmajëns me të shtë-
na armësh, potere e zjermnije të ndezura 
që shkulmonin flakët përpjetë i priste nga 
çasti në çast. E përveç këtyre, turqit po 
përballeshin nga dita në ditë edhe me një 
front tjetër mjaft të vështirë në prapavijat e 
tyre. Ata vërtetë kishin mundur të hynë në 
shum fshatra të Nikaj–Merturit, duke fil-
luar nga Raja e deri ne Palç e Peraj. Kishin 
zaptuar kishën e Rajës, të Nikajt e të Palçit 
duke nxjerr përjashta famullitarët e kthye 
ato në kazerma dhe komanda ushtarake, 
kërkonin çdo ditë çarmatimin e pop-
ullsisë, sulmonin kullat e bagëtitë duke 
grabitur e plaçkitur çfarë mundënin e ku 
mundnin, por malësorët e këtyre fsha-
trave nuk ishin nënshtruar. Ata krijuan 
grupe kaçakësh, të cilat u vunë në mbro-
jtje të popullsisë dhe të pasurisë duke sul-
muar here pas here forcat turke. Objekt i 
sulmeve të këtyrë grupeve, në mënyrë të 
veçantë, ishin karvanet që vinin me ndi-
hma nga Gjakova dhe Krasniqja nëpërm-
jet rrugës së Qafës së Kolçit, të cilat sill-
nin ushtarë, municion dhe ushqime për 
forcat turke. Siç thuhet në “Hylli i Dritës”, 
1937, ”Ndër këto luftime u dan në shëj për 
trimni bajraktari i Nikajve Sokol Basha, 
Shytan Brahimi-krye i Nikajt, Gjelosh 
Rama i Currajt Epërm, Dedë Trimi-krye 

i Merturit, Tunxh Miftari– bajraktar, Sa-
dik Gjergji shpi e parë në Palç e sidomos 
trimi i Salcës Prel Tuli, i cili ku me fjalë, 
ku me urti e burrni diti me trimnue Ni-
kaj e Mertur, tuj pri ai vetë ma i pari në 
çdo luftim...”. I gjendur ne një situat tepër 
të vështirë pas 14 ditë luftimesh, midis 
malesh dhe honesh të pa shkelura ndon-
jëherë nga ushtritë e huaja, ku kriste push-
ka kundër forcave turke nga Qafa e Kolçit 
deri në Qafën e Agrit, gjenerali Turgut 
Pasha e kish kuptuar më në fund se malë-
sia e Nikaj– Merturit dhe ajo e Dukagjinit 
ishin të pakalueshme për ushtrinë e tij. 
Ai nuk e mori dot guximin të sulmonte 
Qafën e Agrit ndaj urdhëroi Ali Begun 
të kthehej mbrapsht. Në tërheqje e sipër, 
duke shfryrë gjithë mllefin për humbjen 
e turpshme që pësoi, ushtria turke dogji 
dhe shkatërroj plagosen pa mëshirë çfarë 
zuri përpara. Të tërbuara, si kafshët e egra 
kur për vdekje, turqit me 22 dhe 23 kor-
rik 1910, ju turrën Salcës dhe Palçit duke 
i djegur e rrënuar mbi 60 shtëpi. Shkatër-
ruan ekonominë, duke prerë dhe arat me 
misër të njomë, rrushet dhe pemët. Këtë 
terror të shfrenuar ata e ushtruan kudo ku 
kaluan gjatë kthimit për në Gjakovë. Por, 
gjatë kësaj rruge ata u gjetën edhe nën go-
ditjet e herë pas hareshme të luftëtarëve 
malësorë, të cilët u shkaktuan humbje të 
tjera si në njerëz edhe në materiale. Këtë 
dështim të turpshëm të ushtrisë turke po-
pulli e ka përjetësuar në vargjet e këngës 
së tij: 

“Mos pushoni, bini burra! 
Anadolli s’po qëndron, 
U vu n’ tikun nga kufini 
Asht ma hana ka kalon, 
..Qafës Kolçit rrugës shpumë, 
Ku ndjek rruga për në Pejë, 
Me ushtri të përgjysmume, 
I turpnuem si grue e vejë /...”. 

Me qëndresën heroike të vitit 1910 
kundër ushtrisë turke, krahina e Nikaj–
Merturit dhe e Dukagjinit shkruan një 
nga faqet më të lavdishme të historisë së 
tyre. Kjo u arrit, sepse këtu në këto male 
kishte një popull që i printe flamuri kom-
bëtar dhe ideali i lirisë për ruajtjen e vata-
nit. Qëndresa e Nika–Merturit dhe e Du-
kagjinit kundër ekspeditës ndëshkimore 
të Shefqet Turgut Pashës, dhe thyerja e saj 
këtu në këto male ku ndër shekuj jetonte, 
punonte e luftonte një popull me mendje 
të ngulur në liri, ishte flakë e fuqishme 
në zjarrin e kryengritjes shqiptare të vitit 
1910, e cila shënoi fillimin e një etape të re 
e më të lartë në luftën e popullit tonë për 
pavarësi kombëtare. Jehona e kësaj qën-
drese u përhap kudo në Malësi, Kosovë e 
mbar Shqipërinë. Ajo fitoj admirim kudo 
dhe rriti besimin e popullit për fitore të 
reja. Kjo qëndresë hyri dhe mbeti në his-
torinë e popullit shqiptar si një nga ng-
jarjet e shënuara të saj. Në 110 - vjetorin 
e kësaj qëndrese, ne, pasardhësit e atyre 
burrave dhe grave që luftuan e sakrifikuan 
gjithçka për lirinë dhe pavarësinë e Atd-
heut, përulemi plot respekt e mirënjohje 
përpara sakrificave të tyre, por dhe kemi 
të drejtën legjitime të krenohemi me ba-
ballarët, nënat dhe gjyshstërgjyshërit tanë 
që na lan trashëgim këto faqe të lavdishme 
të historisë së kombit.

Paraqiti për botim Dede Zhivani

Sokol Shpendi  i njohur përgjithë-
sisht si  Mehmet Shpendi  (Pecaj, 1851 - 
Ndërkiza, 15 korrik, 1915) ka qenë ndër 
krerët e  Shalës  në dekadat e fundme 
të Perandorisë Osmane, bashkë themeloi 
dhe udhëhoqi  Djelmninë e Shalës  dhe 
pjesëmarrës aktiv në  Kryengritjen e vitit 
1911. U pushkatua nga trupat  mala-
zeze gjatë Luftës së Parë Botërore.

Jetëshkrimi
U lind më 1851 në Pecaj të Shalës, në 

trevën e  Dukagjinit  të Shkodrës, i vl-
laznisë së parë të Pecnikës, i njohur me 
emrin Sokol Shpendi, i biri i Shpend Sad-
risë. Prej kësaj vëllazërie kishte qenë edhe 
njëri prej Shtatë Shaljanëve.

Shpendi u shqua së pari më 1883, kur 
në Çezme të  Koplikut, mbajti qëndrim 
kundër Komisionit të Xhibalit. Më 1890 
u formua “Djelmnia e Shalës”, organizim, 
të cilin Baron Nopça e përshkroi si opoz-
itën e parë shqiptare në gjirin e shoqëri-
në Malësore.

Pas shpalljes së periudhës së dytë kush-
tetuese të Perandorisë Osmane më 1908 
dhe masave për çarmatosje nga qeveri-
tarët  xhonturq, Shpendi mori pjesë në 
qëndresën që banorët e maleve të veriut i 
mbajtën fushatës të mbledhjes së armëve, 
në atë që u quajt beteja e Qafës së Agrit.

…Turgut pasha ish çuditë,
Se ç’do gur i dukej pritë,
Prej çudie ai mori frikë,
K’theu ushtrinë e u nis me ikë...
Këtu po shkëpusim këngën popullore 

origjinale, që i kushtohet Mehmet Shpen-
dit, dhe kësaj ngjarje të madhe historike;

Bjeshkët e Shalës mblodhën jezerin;
Bjeshkët e Shalës mblodhën jezerin,
Mehmet Shpendi e rrok’ manxerrin,
Eni trima te tanë të vdesim,
Hyp mbi shkrep e pisket si zana,
Mbushet bjeshka me djelm azgana,
Veç për luftë i ka lind nana,
Mehmet Shpendi me Djelmni,
I kan n’zan pritat varg e vijë,
Dridhet Pasha në atë Krajli,
Mbi taborre të Tërgut Pashës,
Trimi i Shqipes fort Vikat,
Mbushni hutat me barot t’thatë,
Malet tona mbi shkamb e gur,
Shalë e Shosh, Nikaj-Mërtur,
Trojet tona si l’shojmë kurrë.
Mehmet Shpendi ishte bashkëpunëtorë 

i ngushtë dhe bashkëluftëtar i pandashëm 
i Isa Boletinit, me të cilin ai dhe Dedë Gjon 
Luli jo vetëm luftonin, por nënshkruanin 
memorandumet e njohura, me kërke-
sat më të bujshme Historike dhe Kom-
bëtare drejtuar Fuqive të Mëdha  Evropi-
ane. Heroi Mehmet Shpendi bashkë me 
Dedë Gjon Lulin, shkëlqyen me trimëritë 
e treguar qysh në betejën e Rrzhanicës 
kundër forcave Malazeze të komanduara 
nga  Mark Milani, duke e thyer atë me 
turp, në sulmin pushtues që kishte nisur 
në krye të ushtrisë Malazeze, kundër tro-
jeve tona Kombëtare në atë pjesë të Atd-
heut.

Memorandum pas Memorandumi;
Përpjekjet e Mehmet Shpendit për 

çlirimin e vendit, kudo që ai ndodhej, 
nuk pushuan asnjëherë. Në fillim të vitit 
1911, ende pa dalë mirë pranvera, ai do 
të shkonte në Shkodër për tu bashkuar 
me patriotët Isa Buletini, Dedë Gjon Luli, 
Hasan Bushati, Zenel Shabani i Kastratit, 
Haxhi Muja i Tuzit dhe disa prijës të tjerë 
të njohur të krahinave Shqiptare, ata do 
të takoheshin  në  Cetinë  të Malit Zi, të 
cilët më 23 Mars të ati viti, do të nënshk-
ruanin së bashku një memorandum pesë 
pikësh drejtuar fuqive të mëdha Evropi-
ane, përmes të cilit do të kërkonin:

1. Të garantohej paprekshmëria e tro-
jeve Shqiptare.

2. Gjuha Shqipe të jetë gjuhë zyrtare 
dhe të mësohet në shkollat e të katër vila-
jeteve të tyre.

3. Nëpunësit të jenë vendas dhe të 
pranohet Kombi Shqiptar.

4. Tatimet vendore të përdoren në vend 
për rregullimin e jetës së popullit aty.

5. Ushtarët shqiptarë të shërbejnë 
vetëm në vilajetet e Shqipërisë.[1]

Duke pasur parasysh përpjekjet e tij të 
pareshtura patriotike, Mehmet Shpendin 

edhe Akademiku  Mark Krasniqi  me të 
drejtë do ta cilësonte si njërin nga Heron-
jtë e Plejadës së Patriotëve më të mëdhenj 
të Kombit Shqiptar.[2]

Trimat e  Malësisë  me në krye Dedë 
Gjon Lulin u bënë tok’ me Dukagjinasit 
me në krye Mehmet Shpendin. Mehmet 
Shpendi ishte shokë i ngushtë armësh me 
Dedë Gjon Lulin, te dy udhëheqës kresh-
nik të Malësisë së Veriut, nga ku këtu po 
shkëpusim nji pjesë të nji kënge kushtuar 
këtyre trimave legjendar;

...Shif i herë at’ me flokë të bardhë,
Ai po thojnë asht Dedë Gjo’ Luli,
Qi ma i fort nuk bahet burri,
Shifë atë që tash kuvëndi,
Ai pra asht vet’ Mehmet Shpendi,
N’daç trim boll, në daç dai,
Mos me ju gjetë shoqi n’Malci...
Me 6 prill 1911, kryengritësit e Malësisë 

se madhe valëvisin flamurin në Deçiq. Në 
luftën për ngritjen e Flamurit morën pjese 
edhe luftëtarë nga Dukagjini, në të cilën u 
vra Bush Delija i Palajve të Shoshit.

...Vigana tue i dhanë Shqipnis,
Po an’e mban,
Bini, bre burra, bini k’saj Turkie,
Dirgu, moj djelmni, e bjer në tiran,

Me nji Gurakuq, me nji Ded Gjo’ Lul,
Me nji Mehmet Shpend e me nji Prel Tul,
Me ne jan Lek’t, që u shkrinë për Shq-

ipni! ..
Me 5 deri 10 Qershor të vitit  1911-

të,  qeveria Turke  shpalli amnisti për 
luftëtarët e lirisë, duke parë rrezikun e 
përhapjes së kryengritjes së Përgjithshme, 
Ministri i jashtëm i  Turqisë, kërkon dhe 
merr takim me udhëheqësit popullor të 
kryengritjes, Dedë Gjon Luli dhe Mehmet 
Shpendi, të cilët ata i thonë; “Sado që ti je 
ministër i Sulltanit, ne e kemi për turp me 
bisedua me ju. Vetëm arma e baruti, do të 
jenë përgjigja e jonë …”.

Më 23 Qershor të vitit 1911 si për-
faqësues i “Djelmnis së Shalës”, Mehmet 
Shpendi do ta nënshkruante edhe Mem-
orandumin e Greçës. Emrit të Mehm-
et Shpendit i shtohet shkëlqimi edhe 
më tepër në luftimet e Kryengritjes së 
përgjithshme Kombëtare të vitit  1912, 
duke i bërë jehonë historisë së çlirimit 
sidomos në Gushtin e atij viti, kur në krye 
të luftëtarëve  Dukagjinas, pas luftimeve 
historike përkrah  Bajram Currit  e Zeqir 
Halilit do të hynin bashkë dhe ballëhapur, 
si heronj Kombëtar në Shkupin e çliruar.

Takimi te Ura e Shalës dhe ngritja e Fl-
amurit në Abat;

Në aktivitetet e pareshtura Kombëtare 
të Mehmet Shpendit, n’drit edhe në taki-
min me të gjitha fiset e Dukagjinit, orga-
nizuar me 28 Maj të vitit 1911, në vendin e 
quajtur, te Ura e Shalës, ku nga pjesëmar-
rësit e kuvendit, do të vendosej, që i gjithë 
Dukagjini si dhe mbarë Malësia e Madhe, 
të ngrihej në kryengritje të armatosur 
kundër pushtuesit Turk dhe Malazez.

Veprimtaria kryengritës i Mehmet 
Shpendit ishte i pranishëm në çdo cep 
të Atdheut, kudo që luftohej dhe përg-
jatë të gjitha përpjekjeve kombëtare, deri 
në Shpalljen e Pavarësisë së trojeve Shq-
iptare  më 1912. Madje i entuziazmuar 
për Rilindjen e Kombit Shqiptar, kur nga 
të gjitha ato luftëra dhe beteja të ashpra 
Shqipëria do të shpallet Shtet më veti. Ai 
me të marrë vesh lajmin e gëzuam për 
Shpalljen e Pavarësisë së Shqipërisë dhe 
ngritjen e Flamurit Kombëtar nga  Is-
mail Qemali  në Vlorë, me datë  28 Nën-
tor  1912-të, së bashku me shumë trima 
Shaljan dhe Dukagjinas, me krenari do 
të ngrinte Flamurin Kombëtar edhe në 
trevën e tij, duke zgjedhur si vendin më 
të përshtatshëm për këtë ngjarje të madhe 
historike, vet logun e Kuvendit të burrave 
të Shalës, në Abat, ata i banë malet të ush-
tojnë prej kushtrimit dhe gëzimit; “Duel 
Shqipnia më Veti, i shpëtuem dore Turkut 
të Stambollës.”[3]

   
Vrasja me tradhti e Mehmet Shpendit;
Fatkeqësisht me gjithë kontributin e 

tij dhe përpjekjet e pareshtura kombëtare 
që ndër vite u zhvilluan, gëzimi 
për Pavarësinë e Shqipërisë dhe 

Mehmet Shpendi, simboli i qëndresës 
së Dukagjinit

- Në kuadrin e 110 vjetorit të rënies së tij -

çlirimin e Shqiptareve, si për të 
gjithë popullin tonë ashtu edhe 
për heroin Mehmet Shpendi nuk 

do ishte i plotë as jetë gjatë.
Siç është e njohur nga historia, pas 

përzënies së  forcave Turke  me luftën e 
Shqiptareve nga trojet tona, shtetet hegje-
moniste fqinje sipas orekseve të tyre të 
sëmura, pa vonuar do të mësynin dhe 
copëtonin Shqipërinë nga të gjitha anët. 
Kurse në vitin 1915,  ushtria pushtuese 
Malazeze, përveç tjerash do të niste sul-
min edhe për pushtimin e  Dukagjinit të 
Mehmet Shpendit. Ndaj, ata duke ditë 
trimëritë e Shaljanve dhe aftësitë luftarake 
të prijësit heroik të asaj treve si Mehmet 
Shpendi, gjenerali Malazez  Radomir Ve-
shoviq, do ta ftonte udhëheqësin e Shalës 
në një bisedë “dypalëshe”, kinse (sikur) 
për lidhjen e një marrëveshje armëpushi-
mi me Shqiptarët, siç do ti thoshin 
atij.

Dhe pasi i kishte shëtitur rreth 
e rrotull gjatë gjithë ditës, gjoja se 
udhëtonin për bisedime te  Krajl 
Nikolla, Veshoviqi shfrytëzoi mos 
prezencën e Mehmet Shpendit, 
për futjen e 1 500 ushtarëve Mala-
zez në trojet shqiptare nga  Ura e 
Mesit ku ishin përqendruar që më 
parë, duke kaluar fshehurazi qafën 
e Boshit dhe vendosur në Dakaj të 
Nënmavriqit të Shalës.

Por me gjithë mungesën e 
Mehmet Shpendit, Shaljanët trima 
të vendosur për të dhënë jetën e tyre 
për vatan, do ti prisnin në mënyrë 
të merituar  “miqtë” e paftuar atje, 
me ç ‘rast pas një beteje të shkurtër, 
ushtarët Malazez do të mundeshin 
dhe dorëzoheshin pa kushte që të 
gjithë. Më 5 korrik të vitit 1915, si-
pas traditave luftarake të kohës, pas 
çarmatosjes të palës së mundur në 
fushëbetejë, ushtarët e kapur Mala-

zez si rob lufte, do të kalonin nën pushkët 
e kryqëzuara të luftëtarëve Dukagjinas tek 
Ura e Shalës, të cilët Shaljanët pastaj do ti 
përcillnin deri në qafë të Pejës, për tu lënë 
të lirë të ktheheshin në Mal të Zi.

Por me të marrë vesh këtë lajm gjenerali 
Veshoviq, do të lidhte në pabesi Mehmet 
Shpendin dhe do të dërgonte një brigadë 
tjetër ushtarësh Malazez në vendin e qua-
jtur Plan. Madje, aty do të vinte edhe vet 
Veshoviqi, ku në mënyrën më të ulët dhe 
cinike do të sillte të lidhur për laku të 
gjithë delegacionin e marrë peng Shaljan 
me në krye Mehmet Shpendin. Ditën e 15 
Korrikut të vitit 1915 në afërsi të vendit të 
quajtur N’dërkisa, afër Qereshit të Planit, 
shovinistët Malazez, të udhëhequr nga 
armiku i përbetuar i Shqiptareve Radomir 
Veshoviq, përkundër “besës” që i kishte 
dhënë Mehmet Shpendit dhe delegacionit 

Shqiptar, ai do të urdhëronte masakrimin 
e Mehmet Shpendit, Marash Delisë, Çun 
Nikës dhe të gjithë ata që i shoqëro-
nin. Gjithashtu në fushë të betejës, dhe 
konkretisht në vendin e quajtur rrasat e 
qafës së Boshit Gimaj, vritet edhe luftëtari 
trim Vat Gjeloshi nga Abati, dhe pas kësaj 
agresorët barbarë vijuan veprimet e tyre 
mizore luftarake, duke vra e pre mbi 75 
burra, gra dhe pleq, të Planit dhe të Du-
kagjinit, duke mos bërë asnjë përjashtim.

Strategu popullor dhe Udhëheqësi i 
shquar i “Djelmnis së Shalës” Mehmet 
Shpendi, përpara se ti mbyllte sytë, ka 
lanë një amanet, dërgua fisit të Shalës dhe 
tanë Dukagjinit;

“Tokë e qiell dorzan ju paça lanë, besë 
anmikut kurr mosë me i n’zanë”.

Amanet, të cilin me dëshirë do ta kishte 
lanë edhe  Çerçiz Topulli, vrarë po ashtu 

me urdhër të Gjeneral Veshoviqt, i cili 
pas masakrimit të mbi 2 000  Shqiptarve 
të Kosovës dhe rrethit të Shkodrës, më 15 
korrik të vitit 1915, kishte zgjedhë fushën 
e famshme të Shtoijt ku dikur Shaljant 
legjendar kishin lidhë besën me “Shoqi-
Shoijn”. 

Numri i të vrarëve të figurave më mad-
hore të popullit tonë në prita dhe tradhti, 
do ti shtoheshin edhe tre heronj Kom-
bëtar, nga tri kënde të veçanta dhe anë të 
ndryshme të trojeve tona etnike si; Çerçiz 
Topulli nga Jugu, Mehmet Shpendi nga 
Dukagjini në Veri dhe  Isa Boletini  nga 
Veri-lindja e Atdheut, humbjen e të cilëve 
jo vetëm se do ta përjetonin rënd, por do 
e ndjenin gjatë të gjithë Shqiptarët pa për-
jashtim.

Burime informacioni
1.	 Lahuta e Malsisë 

“Mehmet Shpendi”, faqe 
460-versioni Anglisht. 
2005 I.B. Taurus & Co.Ltd, 
New  York”).

2.	 Risto Siliqi “Pasqyra e 
ditëve të përgjakshme” Trieste, 
31 Korrik, 1912.

3.	 Pal Doçi, “Mehmet 
Shpendi i pari i djelmënisë së 
Shalës” ,Tiranë, 1966.

4.	 Akademik Mark Kras-
niqi “Gjurmë e Gjurmime” 
1979, Prishtinë.

5.	 Shqipëria.com, Kry-
engritja e Kosovës e vitit 1910.

6.	 Shqipëria.com, Kry-
engritja e Përgjithshme e vitit 
1912.

7.	 Libri “Krijuesit e Histo-
risë” Prishtinë, viti 2012.

9.	 Prël Milani dhe Lazër 
Kodra “Studime”.

NDUE SANAJ

e veriut, mbas të cilëve qëndroj shumë 
i afërt shpirtërisht edhe mbas shumë e 
shumë viteve në mërgim dhe pamundësie 
për t’u kthyer. Këto u ndoqën nga “Djella”, 
Romë 1958, një novelë me disa vargje mbi 
dashurinë e një mësuesi me një vajzë të re. 
Përmbledhja e poezive “Legjenda”, Romë 
1964 dhe “Lirika mes dy moteve”, Munich 
1967, kishte disa poezi nga “Kanga e vër-
rinit”, që u ribotuan në “Poezi” 1953-1967, 
Munich 1981. 

Vargu i pjekur i Camajt reflekton ndiki-
min e lëvizjes të poetit italian Giuseppe Un-
gareti. Karakteret metaforike dhe simbolike 
të gjuhës së tij rriten me kohën, siç ndodh 
edhe me rangun e temave poetike të tij. 

Një përzgjedhje e poezive të tij e përk-
thyer në Anglisht nga Leonard Fox në vël-
limet “Selected Poetry”, Nju- York 1990 
(Poezi të zgjedhura), dhe “Palimpsest”, 
Munich & Nju- York 1991. 

Martin Camaj ndërroi jetë në Mynih 
më 12 mars 1992, në kulmin e moshës, 
për punë krijuese e shkencore, në moshën 
67 vjeç.

Për veprën e albanologut Martin Camaj 
janë përgatitur e zhvilluar disa simpozi-
ume shkencore nga Universiteti i Shko-
drës “Luigj Gurakuqi”, nga Akademia e 
Shkencave, Instituti i  studimeve alban-
ologjike e të tjerë.

Vepra letrare e Martin Camajt:

Në vitin 1953, në Prishtinë boton vël-
limin e parë me poezi me titull “Nji fyell 
ndër male”

Në vitin 1954  , del vëllimi i dytë me 
poezi, “Kanga e vërrinit”. Më vonë, autori 
distancohet prej dy vëllimeve fillestare 
dhe konvencionale

Në vitin 1958, në Romë botohet “Djel-
la”, roman me intonim poetik dhe i përsh-
kuar me vjersha

Në vitin 1964, në Romë del vëllimi po-
etik “Legjenda”

Në vitin 1967,  në Munih dalin, si bo-
tim i autorit: “Lirika mes dy moteve”, 
kryesisht vjersha të përpunuara nga faza 
e mëparshme

Në vitin 1978, “Rrathë”, roman
Në vitin 1978,  “Njeriu më vete e me 

tjerë”, poezi
Në vitin 1981, gjatë këtij viti dalin 

botime të autorit në Munih: “Shkundul-
lima”, novela dhe një dramë

Në vitin 1953-1967, Poezi, vjersha të 
zgjedhura, Dranja. Madrigale. Prozë po-
etike

Në vitin 1985, me titull Poezie në Pal-
ermo botohet përkthimi italisht i librit 
“Njeriu më vete e me tjerë” prej Francesco 
Solanos.

Në vitin 1987, në Munih, Camaj boton 
librin “Karpa”, në të cilin eksperimenton 
me elemente të romanit fantastik

Në vitin 1990, në edicionin shqip-ang-
lisht botohet “Selected Poetry” (përkthye-

si: Leonard Fox) për herë të parë dy ciklet 
poetike Nema dhe Buelli

Në vitin 1991,  New York-Munih: Pa-
limpsest, poezitë e fundit të botuara prej 
Martin Camajt, prapë si botim dygjuhësh 
shqip-anglisht me përkthimin e Leonard 
Fox

Në vitin 1991,  në Munih del vëllimi 
Gedichte, botimi i parë në gjermanisht, 
përkthye prej Hans-Joachim Lanksch

Në vitin 1993, në Cosenza (Kozencë) të 
Italisë botohet drama Kandili Argjandit, 
në të cilën Martin Camaj punonte akoma 
në shtratin e vdekjes

Në vitin 1994, në Prishtinë del “Djella”, 
version i përpunuar prej Camajt i romanit 
të vitit 1958

Në vitin 1996, në Tiranë botohen pesë 
vëllime me një pjesë të veprave të Martin 
Camajt. Edicioni parashikonte botimin e 
nëntë vëllimeve. Botimin e mbështeti Min-
istria e Kulturës. Kështu merr fund ana-
temizimi i disa dekadave i Martin Camajt.

Në vitin 1998, në Munih del përkthimi 
gjermanisht i Palimpsestit, përkthyer prej 
albanologut prof. Wilfried Fiedler

Në vitin 1998, në Tiranë, Martin Cama-
jt i jepet post mortem nderimi më i lartë 
letrar i Republikës së Shqipërisë, “Penda 
e Artë”. Çmimi “Penda e Artë” jepet prej 
Ministrisë së Kulturës dhe Lidhjes së 
Shkrimtarëve dhe Artistëve të Shqipërisë.

Në vitin 1999, del përkthimi gjerman-
isht i vëllimit Njeriu më vete e me tjerë, 

përkthyer prej Hans-Joachim Lanksch
Në vitin 2000,  në Pejë, redaktuar prej 

Rexhep Ismajlit, del vëllimi Lirika, bot-
imi gjer më tani më i plotë i poezive të 
Martin Camajt, përfshirë edhe poezi prej 
trashëgimisë letrare të Martin Camajt.

Në vitin 2002, në Tiranë, Çmimi letrar 
“Penda e Artë” i akordohet Martin Camajt

Kryesia e Shoqatës Atdhetare “Du-
kagjini” i ka dhëne titullin “Anëtar Nderi 
i Saj”

Me propozim të Kryesisë së Shoqatës 
Atdhetare “Dukagjini”, në vitin 2010 nga 
Këshilli i Bashkisë Shkodër, i jepet titulli 
“Qytetar Nderi i Shkodrës”.

Po me propozim te Kryesisë se Shoqatës 
Atdhetarë “Dukagjini” dhe me mbështetje 
e Këshillit te Bashkisë Shkodër, Presidenti 
i Republikës së Shqipërisë Bamir Topi, në 
muajin Tetor 2010 e dekoron me urdhrin 
“Nderi i Kombit”.

Po në ketë vit, me urdhër të Ministrisë 
së Kulturës, shtëpia e lindjes së Martin 
Camajt, shpallet “Monument Kulture”.

Me nismën e shoqatës “Atdhetare Du-
kagjini” dhe me mbështetjen e vëllezërve 
tonë brenda dhe jashtë atdheut, u ngrit një 
përmendore për këtë figurë të shquar të 
kulturës shqiptare, në qytetin e  Shkodrës,  
e cila u inaugurua me 15 tetor 2015, pranë 
Bibliotekës se Universitetit të Shkodrës 
“Luigj Gurakuqi”. 

NDUE SANAJ E ROZA PJETRI

vijon nga faqja 3 

Me datën 21 korrik 2025, në përkujtim 
të 100 vjetorit të lindjes së shkrimtarit dhe 
studiuesit të madh Martin Camaj, Katedra 
e Albanologjisë në Universitetin “Ludwig-
Maximilian” të Mynyhut organizoj një ta-
kim përkujtimor.  

Morën pjesë personalitete akademike, 
ish student e bashkëpunëtorë të Martinit, 
studentë të ditëve të sotme që studiojnë 
për Albanologji, shqiptarë na Shqipëria, 
Kosova që banojë e punojnë në Mynih 
dhe jo vetëm. 

Takimi u drejtua nga prof. Dr. Ema 
Kisto e doktoruar në fushën e gjuhësisë 
në Universitetin Ludwig-Maximilian të 
Mynihut. 

Në takim përshëndetën ambasadorja e 
Shqipërisë, në Gjermani znj. Aida Sakiqi. 

Prof. ass. znj. Enkeleida Kapia nga In-
stituti e Gjuhësisë dhe Letërsisë, Aka-

demia e Shkencave në Shqipëri. 
Ligjëratën “Martin Camaj në 100 vjeto-

rin e lindjes”  e mbajti Prof. Dr . Bardhyl 
Demiraj pedagog në katedrën e Alban-
ologjisë, në Universitetin Ludwig-Maxi-
milian të Mynihut

Aktorja mirënjohur Ema Ndoja, lexoi 
poezi të zgjedhura nga veprat e Martin 
Camajt. Gjithashtu, studentë të sotëm në 
katedrën e Albanologjisë lexuan dhe re-
cituan pjesë nga veprat Martin Camaj. 

Takimi i organizuar në formën e një 
spektakli, u mbyll me këngë shqiptare-
shkodrane ku interpretuan këngëtarët: 
Desara Zhulali,  Artan Lika dhe Plator 
Gashi. 

Përgatiti: Ing. ERMAL FIERZA, 
Mynih, 21 korrik 2025

Në kuadrin e 100 vjetorit të lindjes së Albanologut Martin Camaj janë përgatitë e zhvilluar disa veprimtari

100 vjetori i lindjes së Martin Camajt, përkujtohet në 
Universitetin “Ludwig-Maximilian” të Mynihut

"Më falni diçka". 
Më falni diçka që më kënaq 
Si puthja e nanës në ballë;
…Avitu, njeri!
Nga palci i urrejtjes dëshiroj me dale
si bima prej fare në pranverë.

Plot një shekull ma parë lindja e diel-
lit e hijeshoj Temalin me zanin e kthejt 
të një djali. Rrezet e diellit në atë agim të 
korrikut i falen kësaj foshnje rrezatimin e 
shpirtit, i cili u rrit, u hijeshue, u burrnue 
për ti dhanë vetës, truallit ku lindi, vendit 
që desha sa shpirtin e q e përzuni lavid në 
qiellin e pafund të botës.

Ndonëse ai jetoi larg lexuesit të tij 
natyral prapëseprapë letërsia e Camajt e 
përmban mjaft të gjallë bashkëbisedimin 
me lexuesin e tij shqiptar. Siç është shpre-
hur edhe vetë, ai ka qenë i dashuruar me 
gjuhën shqipe dhe i shfrytëzoi në maksi-
mum mundësitë e saj shprehëse.

Në kuadrin e 100 vjetorit të lindjes 
së albanologut Martin Camaj, ditën e 
hënë me datë 21 Korrik 2025 Shoqata 
Atdhetare “Dukagjini” organizoj vizitën 
përkujtimore pranë Nonomentit të Mar-
tin Camaj me antarë të shoqatës, familjar 
dhe bashkëkrahinas të Martin Camaj. 

Vizitës i parapriu të bashkbisedim 
rrethë jëtës dhe veprimmtarisë së Marti-
nit ku familjar, studuis dhe lexues të tijë 
sollën kujtime dhe mbresa nga jeta dhe 
vepra e Martin Camaj. 

Mbesa e tij në shenjë falenderimi për të 
pranishmit dhuroi librin më dëshmi nga 
jeta e Martinit. Me ketë rast u vendosën 
kurore dhe lule të monumeti I Martin 
Camaj pranë biblotekës së Universitetit 
“Luigj Gurakuqi”. 

Para jetës dhe veprës së Martin Camaj 
ndjemë krenar, e cila i hell syte drejt qiellit 
në shenjë falenderim ndaj Martin Camaj, 

i  cili e përjetsoj të kenunin tonë në majet 
e maleve, të cilat rrezet e djellit ledhatojnë 
ma së pari. 

Kjo ditë u mbyll me pjesmarrjen në 
Biblioteka “Marin Barleti” në Shkodër 
ku poetja dhe njëkohësisht drejuesja e 
kësaj bibloteke znj. Ledia Dushi organi-
zoi mbrëmje letrare “Me pendlat e kor-
bit të bardhë”. Në mungesë të Ledias pasi 
pak orë më përpara i ndërroj jetë babai z. 
Aleks Dushi (antar i kryesise së Shoqatës 
Atdhetare “Dukagjini”), veprimtaria  u 
drejtua me mjaft mjshtëri nga Znj. Arjola 
Zadrima, e cila pasi uroj mirë se adhjen 
të pranishmëve. i dha fjalën, Prof. Xhahid 
Bushatit, i cili solli kujtime personale dhe 
pjesë nga korrespondenca me Martin 
Camajn, duke ndriçuar aspekte të panjo-
hura të jetës dhe mendimit të tij intelek-
tual.

Studiuesja Dr. Brikena Smajli mba-
jti kumtesën me titullin “Tri ndërmendje 
për Martin Camajn”, duke ofruar një qasje 
reflektuese mbi ndikimin e veprës së tij në 
letrat shqipe dhe mendimin kritik bash-
këkohor.

Mbrëmja u bë më e vecantë nga interpr-
etimet artistike të trupës së Teatrit “Migje-
ni”, ku aktorët Mirjam Bruçeti, Agron 
Dizdari, Drande Xhaj, Merita Smaja, As-
trit Fani dhe Arjola Zadrima sollën frag-
mente poetike dhe prozaike nga krijim-
taria e Camajt. Në ambientet e bibliotekës 
u hap gjithashtu një ekspozitë me botime 
të rralla të autorit, duke nxjerrë në pah jo 
vetëm përmbajtjen e tyre të vyer, por edhe 
rëndësinë dokumentare dhe bibliografike. 

ROZA PJETRI

100 vjetori i lindjes së 
Martin Camaj

Shkrimtari Xhahid Bushati, duke ligjërua mbi jetën e Martin Camajt

Për ju të pranishëm!
Për ju Diamanda, bashkëshortja e 

Aleksit!
Për ju Ledia, vajza e Aleksit!
Për ju Francesku, djali i Aleksit!
Per ju Edmondi e Mikeli, vëllezërit e 

Aleksit!
Per ju Irena, Jolanda e Liljana, motrat 

e Aleksit!
Sot po përcjellim për në banesën e fun-

dit Aleksin tone, i cili dje u nda nga jeta!
Kush ishte Aleks Dushi?
Aleks Dushi ka lindur me 14 shkurt  

1949, në fshatin Kallmet të rrethit Lezhe, 
i biri i Franit e i Gjyljanes, të cilët në 
ketë kohë ishin mësues në fshatin Baqel-
Zadrimë të rrethit  Lezhë.

Aleksi, mbas ciklit tetë vjeçar vijoi një 
cikël eksperimental, nëpërmjet së cilës 
mbarohej shkolla e mesme në tre vjet 
dhe pa ndërprerje  institutin pedagogjik 
dyvjeçar, në degën matematikë-fizikë.  

Aleksi mbas vdekjes së babait në vi-
tin 1966, me familje u kthye në qytetin e 
Shkodrës. 

Aleksi në vitin 1968-1969, punoi më-
sues matematikë në shkollën 8 vjeçare, në 
fshatin Manati.

Aleksi, në vitin 1969-1971 mbaroi shër-
bimin  ushtarak, në kompania e sigurimit 
të Shtabit të Përgjithshëm të Ushtrisë. 

Aleksi pas përfundimit të ushtrisë, ka 
mbaruar shkollën e lartë  pranë Univer-
sitetit “ Luigj Gurakuqi”, në degën e  His-
torisë. 

Aleksi ka kryer disa kurse dhe kualifi-
kime:

Në vitin 1987, ka kryer  kategorinë  më  
të  lartë të kualifikimit për mësuesi.

Në vitin 1995, ka mbaruar kursin e 
plotë mbi Zhvillimin e Udhëheqjes në 
Sindikata.

Në vitin 2003 ka kryer kursin e plotë të 
formimit për Lektor, në kuadrin e projek-
tit, për Evropën Jug-Lindore, në të cilën 
është  trajnuar për punën në grup, meto-
dat e komunikimit, puna me të rriturit 
dhe të mësuarit gjate gjithë jetës, drejtuar 
nga Sindikate Amerikane e Mësuesve.

Aleksi ka kryer disa trajnime të shkur-
tra për metodat bashkëkohore në mësim-
dhënie, punën në grup, e të tjera drejtuar 
nga Sindikatat  Daneze dhe Holandeze.

Aleksi ka krijuar familjen me zonjën 
Diamanda Gaba, mësuese e Gjuhës së 
huaj: Gjuhë Ruse, Italiane dhe Angleze si 
dhe Gjuhë e letërsi Shqipe. 

Aleksi ka dy fëmijë: 
Vajza, Ledia, dr. shkencash, pedagoge, 

përkthyese nga gjuhët, Italiane, Angleze  
dhe Spanjolle 

Djali, Françesk, i cili ka mbaruar Aka-
deminë e Artit, diplomuar për regji filmi 
dhe televizioni.

Aleksi ka vijuar punën:
Në vitin 1970-1974, mësues në fshatin 

Zejmen, rrethi Lezhë.
Në 1974-1975, mësues në fshatin Va-

jush, rrethi Shkodër
Në 1975-1977, mësues në fshatin Doç, 

rrethi Shkodër. 
Në 1977-1998, mësues në fshati Veli-

pojë, rrethi Shkodër.
Në muajin Gusht 1998- Janar 2002, Le-

ktor pranë Shkollës Sindikaliste Shqiptare 
“T U S A”,  në Tiranë.

Në muajin Shkurt 2002- Maj 2012, 
koordinator pranë fondacionit AFTD.

Në  muajin Qershor 2012-31 gusht 
2015 pranë gjimnazit ”Kolë Idromeno”

Me 31 Gusht 2015 e në vijim në pen-
sion.

Aleksi ka kryer disa detyra shoqërore:
Në vitin 1997-2000, është zgjedhur 

anëtar i Këshillit të Qarkut Shkodër.
Në vitin 2000-2004, është zgjedhur 

anëtar i Këshillit Bashkiak të Bashkisë 
Shkodër.

Në vitin 2003-e në vijim, është zgjed-
hur Kryetar i Sindikatës së Pavarur të Ar-

simit për Qarkun Shkodër.
Në vitin 2007 e në vijim është anëtar i 

Grupit të Punës për Arsimin Profesional, 
në kuadrin e projektit “CARDS”. Gjithash-

tu pjesëtar në grupet e punës për hartimin 
e strategjive lokale të zhvillimit, Kodit të 
punës e të tjera.   

Një nga veprimtaritë shoqërore është 
aktivizimi në Shoqatën Atdhetare “Du-
kagjini”.

Aleksi është aktivizuar në detyra të 
ndryshme, në realizimin e misionit të saj, 
në veçanti në drejtim të evidentimit dhe 
modernizimin e  punës në fushën e ar-
simit dhe të edukimit.

Aleksi është ideatori dhe kontribuuesi 
në fushën e bashkëpunimit dhe forcimin 
me shoqatën  e miqësisë Kosove-Malësi 
e Madhe e pagëzuar me emrin “Martin 
Ndreshaj”, me qendër në Pejë, në kuadrin 
e secilës ka ndërtuar dhe bashkëpunuar 
në veprimtaritë e përbashkëta. 

Aleksi njihte dhe zotëronte aftësi për  
të punuar në grup; njihte mir÷ metodat 
e komunikimit; të organizojë e të drejtojë 
në grup pune dhe të vijoje të jap mësim 
në lëndët: Histori, Gjeografi dhe Matema-
tike.

Aleksi ishte i dhanë: 
Pas poezisë dhe fotografisë.
Pas udhëtimi me biçikletë dhe alpin-

izëm.
Aleksi ishte një person, që la gjurmë tek 

të gjithë qe e njohën, për urtësinë, intelek-
tin e rrallë, thjeshtësinë dhe integritetin e 
tij njerëzor e profesional.

Për punën e bërë, është vlerësuar me 
dekorata e tituj nderi: 

Aleksi në vitin 1981, është dekoruar me 
Urdhëron “Nam  Frashri”,  për punën e 
mirë në fushën e arsimit.

Nga Kryesia e SHAD, titulli “Mirënjo-
hja e Shoqatës Atdhetare Dukagjini”, me 
vendim nr. 167, me 10 maj 2013        

Nga Kryesia e Shoqatës Atdhetare “Du-
kagjini”, me vendim nr. 235, me 7 shtator 
2017, i është dhënë titulli “100 vite arsim 
e kulture në Dukagjin” për aftësi të mira 
në fushën e organizimit dhe realizmit të 
veprimtarive të shoqatës në realizimin e 
misionit të saj. 

Kryesia e Shoqatës Atdhetare “Du-
kagjini” bashkë me tri shoqata të tjera në 
Shqipëri dhe Kosovë, në kuadrin e vitit 
të Gjergj Kastriotit dhe 110 vjetorit të 
Kongresit të Manastirit, e kanë shpallur 
“Pishtarë të Arsimit” në vitin 2018.

Aleksi ishte Anëtar Nderi i Shoqatës 
të Vëllazërisë Kosovë -  Malësi e Madhe 
“Martin Dreshaj, me qendër në Pejë.

Po kjo është jeta. 
Aleksi i ynë u nda prej saj, atëherë kur e 

donim ta kishim për shumë kohë në me-
sin tone e gjithë shoqëria, por në veçanti 
bashkëshortja – Diamanda, fëmijët, Le-
dia e Francesku, mbesa e vogël, Olimpia, 
gjyshin e saj.

Në emër të shoqatës Atdhetare “Du-
kagjini” ju shpreh ngushëllimet më të sin-
qerta bashkëshortes, Ledias e Franceskut, 
vëllezërve e motrave ....

I përjetshëm qofte kujtimi i Aleks Du-
shit!

Aleksi i ynë, i lehte të qofte dheu!
Lamtumire, Aleksi i ynë!

Ndue Sanaj, Gjergj Leqejza, 
Roza Pjetri, Kole Çardaku, 
Dukate Bregu, Prele Shytani, 
Lazer Kodra, Kole Sukullari, 
Diana Bungu, Fatmir Vojvoda, 
Vera Sanaj, 

Shkodër, me 22 korrik 2025

U nda nga jeta, shoku i ynë, 
intelektuali ALEKS DUSHI

- Fjala në ceremoninë mortore -

Shkodra – djepi i artit dhe kulturës 
– sot përcolli me nderime një pishtar të 
dijes, një profesor të nderuar, mik të librit 
dhe të natyrës, një aktivist të shoqërisë ci-
vile, një qytetar me gjak fisnik dhe burrni 
të rrallë.

Në Alpet Shqiptare, ndoshta atje në 
majat e Xhanit ku i ka trojet e babës e të 
gjyshit, idhun vajtuan sot  Zanat e Malit:

“Lamtumirë  ooo Aleks Dushi…      
oooooo hejjjj!”

Ndoshta edhe Rozafa priti, me shpresën 
se po kalon, si gjithmonë, kah Ura e Vjetër 
e Bunës, për me ikë me biçikletë në xhiron 
e mëngjesit… Të priti flladi i liqenit, rrez-
ja e diellit kur ra. Vajtuan dy pulëbardha e 
dyqind zambakë në liqen që ti nuk erdhe 
sot  profesor!

Katër dekada në arsim – nga Zejmeni 
në Vajush, nga Dajçi në Velipojë – për ta 
mbyllur në qytet. E mori me meritë titul-
lin “Pishtar i Arsimit”, në 110-vjetorin e 
Kongresit të Manastirit. 

Në pranverën e vitit 1981, u nderua me 
Urdhrin “Naim Frashëri”, në kohën kur 
mësuesi ishte zotni.

Me mijëra nxënës e qindra kolegë sot 
kanë një faleminderit dhe një lamtumirë 

për ty.
 Shkodra Locja  di të  nderoj ata që  e 

nderuan  në kujtesën e saj  jeton edhe pro-
fesori . Nëse duhej një model për Këshillin 
e Bashkisë apo  të Qarkut – ai ishte profe-
sor Aleksi , i drejtë  dhe vizionar 

Bibliotekat e kishin lexues të përdit-
shëm. Seminaret e arsimit, kulturës e bio-
diversitetit – e kishin busull. 

Për  shumë  vite  si  koordinator i  fon-
dacionit  AFTD profesor  Aleksi shkeli  
me këmbë  të gjitha fshatrat  dhe katundet  
e Qarkut Shkodër....

Profesori  i saktë  i  formulave  matema-
tike  në  hapësirat  e natyrës  dhe  të bjesh-
këve  u  bë  një  meteor  i  promovimit të 
tyre.

Ai ishte zë frymëzimi për shumë OJF 
e shoqata, për “Miqtë e Taraboshit”, për 
Shoqatën “Dukagjini” e shumë të tjera . 
Në  Kosovë  ishte gjithmonë  i  ftuar  nderi  
në  Plave  e Guci  gjithmonë  prezanto-
heshim si miqtë  e Aleksit...

Nga Ulqini në Vermosh, nga maja e 
Veles e në Jezercë, nga Korabi në Rugovë – 
nuk ka bjeshkë që nuk i ka shkel me miqtë 
e vet.

Kam pas fatin të  bej me te dhe miqtë  

e mi  shumë udhëtime në  bjeshkë. Kemi  
fjete në Bigë të Shalës, ku kafen e kemi 
bërë me borë e mjaltë.

 Kemi shëtitë Bjeshkët e Kelmendit, me 
fjerin jastëk, me yjet pushtarë,  e zhurmat 
e arushës muzikë…

Profesor Aleks Dushi ishte një bib-
liotekë e gjallë. Historian me plakun, 
gjeograf me rrugëtarin, poet me artistin, 
qytetar me studentin, burrë zakoni me 
malësorin, qejfli me shoqërinë, dashnor 
me biçikletën.

Qyteti ka nevojë për njerëz si ai njerëz  
që  përcjellin kulturë, qytetari, vullnet, hu-
mor, dashni… Ai ishte shembulli i njeriut 
që jep, mëson, frymëzon.

“Dielli perëndon kur lodhet duke falë 
mirësi e jetë”, më pati thanë një herë pro-
fesori.

“Dielli perëndon kur lodhet duke puth 
”, thonë poetët…

Dhe profesori ynë u lodh duke puth 
fusha, male, bjeshkë e qytete. Sot u ngjit 
tek yjet, për të mbetur  i gjallë  në zemrat 
tona.

Të gjithë që e kanë njohur, i dhuruan 
dy pika lot. Të gjithë që kanë punuar me 
të – kujtojnë vetëm të bukura.

Sot ishte dita e lotit. Nesër dhe ne vazh-
dim do jetë koha  krenarisë.

Krenari për emrin, jetën dhe veprën e 
tij.

 Krenari për një familje fisnike që i dha 
Shkodrës një figurë të tillë. 

Bashkëshortja Diamanda  – fisnikja që 
e mbështeti gjithmonë.

Fëmijët  janë  krenaria më e madhe e 
çdo  prind, profesori  ynë që  për  vete  
ishte  më  modest  se sa duhet  për  vajzën  
Ledia kishte  një  krenari  të  veçantë  dhe 
ka shumë  të  drejtë  

Një Dr. shkencash, pedagoge,  poete 
dhe përkthyese, një  xhevahir  i artit dhe 
kulturës  Shkodrane. Françesk Dushi  i 
diplomuar  në  Akademinë e Arteve  për  
Regjizure , mbi  lotin  e dhimbjes duhet  
të gjejnë  thesaret  e krenarisë  që  ju la si 
testament  profesori. 

Shkodra humbi një qytetar të rrallë.
Arsimi humbi një mësues me ideale.
Natyra – një mik të përhershëm.
U prehsh në paqe, Zotni Aleksi!

Me respekt  Lulash Brigja.

NJË BURRË FISNIK DHE QYTETAR I DITUN…!
(Epitaf për profesorin Aleks Dushi)

Lajm i hidhur në 
këtë korrik të 

nxehtë!
Lajmë i hidhur në këtë korrik të nxehtë.
Sa shpejt na ike Aleks Dushi!
Shkoi në amshim mësuesi, profesori 

atdhetar, një intelektual që me vite i edu-
koi gjenerata të tëra në Shkodër, veproi si 
sindikalist për mbrojtjen e të drejtave të 
mësimdhënëseve, iku në përjetësi aktivist 
shumë vjeçar i kulturës.

Bashkëveprimtar, që më plotë dasha-
mirësi i mbajti gjallë veprimtarit në mesë 
dy shoqatave tona: Shoqatës Atdhetare 
"Dukagjini" në Shkodër dhe Shoqatës 
së Vëllazërisë Kosovë - Malësi e Madhe 
"Martin Dreshaj" në Pejë.

Aleksi Dushi ishte ai që i takoi dy 
shoqatat tona dhe kontribuoi me pjesë-
marrje në Manifestime të ndryshme.

Ngushëllime Familjes, miqve dhe 
shokëve! Ngushëllime Shoqatës Atdhetare 
"Dukagjini" Shkodër!

Frashër Racaj, sekretari i Shoqatës 
“Martin Dreshaj, në Pejë

Nëse ka njerëz që vdesin pa ikur kurrë, 
Aleks Dushi është një prej tyre. Ai nuk 
ishte thjesht mësues, por mësuesi që u bë 
shembull. Nuk ishte vetëm aktivist, por 
aktiviteti vetë. Nuk ishte vetëm lexues i 
librave - por mik i tyre, mik i dijes, mik 
i lirisë mendore që buron nga shkollimi 
dhe kultura.

Njeriu që ngjitej nëpër male me biçik-
letë, që prekte varapomat si të ishin pjesë 
e trupit të vet, që vizitonte vendlindjen 
në çdo stinë, me sy të ngopur nga dritat e 
folklorit dhe vesh me aromën e etnokul-
turës. Ishte i paepur në lëvizje, por gjith-
monë i përqendruar në thelb: Në ruajtjen 
e shpirtit shqiptar, në dijen vendore, në 
kulturën e traditës  dhe të përbashkëtesisë.

Ai e jetoi pensionin si një sfidë ndaj vetë 
fjalës “pension”. Asnjë qetësi rehatie nuk e 
bindi ta ulte tempin. Përkundrazi, vitet e 
fundit të jetës i jetoi më plotësisht se shu-
mica i jetojnë fillimet. Ai ndihmonte nga-
do: në arsim, në kulturë, në përkrahje ar-
tistësh, në promovim librash, në ringjallje 
të traditave, në kujtesë toponimike dhe 
kulinarike, në ruajtje të këngëve e riteve të 
vjetra. Ai e donte vendin e vet në mënyrën 
më fisnike që ekziston, duke e shërbyer pa 
zhurmë, por me pasion të madh.

Aleksi i donte të rinjtë, jo për t’u dukur 
modern, por sepse besonte tek ata. U më-
sonte, i frymëzonte, u linte dorën e hapur. 
Ai nuk ishte predikues – por frymëmarrës 
i përbashkët me të tjerët. Një burrë që nuk 

kërkonte lavdi, por vetëm që gjërat e mira 
të mos shuheshin. Ashtu siç nuk u shua ai.

Sot, kur ai nuk është më mes nesh, 
mungesa e tij ndjehet si mungesë dri-
tash në një rrugë të njohur. Por ajo rrugë 
ende ekziston - sepse ai e shkelte përditë, 
me mendje të kthjellët dhe hapa të gjallë. 
Rruga e vlerës, e dashurisë për vendin, për 
librin, për lartësitë.

Sepse Aleks Dushi ishte vetë një lartësi, 
nga ato që nuk matej me metra por me 
ndikim. Me shpirt të bardhë. Me fjalë që 
nuk vjetrohen. Me një vdekje që s’do ta 
ketë dot harresa.

Prel Milani

Aleks Dushi - mësuesi, që nuk 
pranoi të plakej

- Në përkujtim të një njeriu që nuk e ndali asnjëherë mendjen, këmbën, as zemrën -

Sot u shua një dritë! 
U largua një njeri që s’ka ku të shkojë 

tjetër veçse më thellë brenda meje. 
Daja im nuk ishte thjesht daja – ishte 

bashkudhëtari im në shtigjet e maleve, në 
labirintet e mendjes, në hapësirat ku his-
toria dhe estetika kryqëzohen me njeriun.

Kemi ecur bashkë në shumë rrugë: në 
natyrë, ku frymëmarrja bëhej më e lehtë; 
në biseda që nuk ishin kurrë sipërfaqë-
sore; në reflektime mbi botën dhe mbi 

veten. Ai më mësoi të mos kënaqem me 
përgjigje të lehta, të mos zgjedh rrugën e 
shkurtër kur e vërteta kërkon durim. Më 
mësoi të mos kem frikë nga heshtja, se 
edhe ajo flet kur je me njeriun e duhur.

Dhembja sot është kjartësisht e thellë! 
Është dhimbja e një shiu të ngadaltë 

që nuk duket nga larg, por që e ndjen të 
rrëshqasë ngadalë mbi gjithçka brenda 
teje. Kam humbur një njeri që më donte 
pa kushte, por kam fituar një prani që nuk 

do më mungojë kurrë. Sepse njerëzit si ai 
nuk shuhen, ata shpërndahen në kujtime, 
në zgjedhje, në mendimet që na ndriçojnë 
edhe kur jemi vetëm.

Ai ishte dritare. 
Kishte mënyrën e vet të të çonte nga 

dyshimi në kuptim, nga fjalët në esencë. 
Një mendje e mprehtë, një shpirt që i 
njihte thellësitë dhe një dashuri që nuk 
kishte nevojë të fliste shumë, e ndjeje, e 
përjetoje.

Daja nuk ishte thjesht familje. 
Ishte një mënyrë për të parë botën. 

Një busull që më tregonte drejtimin jo 
me fjalë, por me mënyrën si e jetonte të 
vërtetën dhe të bukurën. Më ka lënë pas 

një dhuratë që nuk blihet, trashëgiminë e 
mendimit, të kurajos për të pyetur dhe të 
ndjeshmërisë për të dashur thellë.

Do të ec me të gjithmonë. 
Në pyetjet që do vazhdoj t’i bëj jetës. Në 

momentet kur do më duhet të zgjedh jo 
sipas frikës, por sipas thelbit. Në dashuri-
në time për të vërtetën, për njeriun dhe 
për ecjen përtej sipërfaqes.

U prehsh në paqe, Dajë!
Ti s’je larguar. Vetëm je bërë më i gjerë 

se ne, një prani që nuk flet më me zë, por 
me gjithçka që kam brenda vetes!

 

Megi Ajtyresa, mbesa e Aleksit

Lamtumirë miku jem i përjetshëm 
në mendim dhe shpirt!

Frederik Reshpja liriku, përkthyesi e botuesi që i 
la Shkodrës #testamentin e një jetë të mbushur me 
"fate të ndrydhura" por me shpirte lirie. Pata fatin 
ta njoh në shtëpinë e tyre ku shkoja me vëllain e 
tij dr. Gjovalinin. Fjalëpake me kalavare vuajtjesh 
mbi shpinë, por me qetësinë e një zemre të madhe 
tek bisedonte vetëm për të sotmen e të ardhmen 
për brezat e rinj duke u shprehur: "Mos e pastë 
njëri këtë fat". 

Lindi me 19 Korrik 1940 dhe në 85 vjetorin e 
lindjes. 

Kujtimi i tij mbetët përherë tek shqiptarët 
nëpërmjet vargjeve që përcjellin dashuri njerëzore.

Më 19 korrik 1940, lindi në Shkodër poeti, 
shkrimtari dhe përkthyesi Frederik Rreshpja 
(1940–2006). Faqja Na Ishte Dikur kujton sot një 
ndër figurat më të veçanta dhe të përvuajtura të 
letërsisë shqipe.

Shkollimin e kreu në vendlindje dhe vi-
joi studimet në Tiranë pranë Pedagogjikut.

Në vitin 1967 botoi për herë të parë vël-
limin poetik “Rapsodi Shqiptare”.

Në vitin 1975, me një urdhër të Minis-
trisë së Arsimit dhe Kulturës, veprat e tij 
u ndaluan dhe u hoqën nga qarkullimi. U 
arrestua e u dënua si “person që paraqet 
rrezikshmëri shoqërore…”.

Vuajti 17 vite burg politik gjatë dik-
taturës komuniste.

Pas rënies së regjimit, botoi disa nga veprat më 
të fuqishme të tij:

Erdhi ora të vdes përsëri (1994)
Lirika të zgjedhura (1996) – shpallur përmbled-

hja më e mirë e vitit
Në vetmi (2004) – i solli titullin “Poet i Vitit 

2004”
Ishte kryeredaktor i gazetës “Ora” dhe themel-

ues i shtëpisë botuese “Evropa”.
Përfshihet në “Historinë e Letërsisë Shqiptare” 

të Robert Elsie dhe në disa antologji poetike kom-
bëtare.

Frederik Rreshpja ndërroi jetë më 17 shkurt 
2006 në Shkodër dhe u varros në varrezat “Rrëmaj”. 

Faqja 
Na Ishte Dikur e kujton me nderim e respekt
Na Ishte Dikur

REDAKSIA

Poeti Frederik Reshpja, Mjeshtër i Madh
TESTAMENT
Që fëmijë e kam kuptuar se kisha lindur i mallkuar me art.
Gjërat i shihja ndryshe:
Nëpër shirat e vdekur peshqit fluturonin drejt qiellit e bënin
çerdhe te yjet. Në vend të borës binin zogj në çdo dru.
Era si ketër brente degët.
Qante mbi mua nëna, Shemëria ime. Ave nëna ime!
Mos e pastë njeri këtë fat!
Kam dashuruar një Afërditë në Olimpin e trëndafilave.
Pastaj erdhe ti tërë ikje.
Më vonë vije vetëm nëpër ëndrra, si perënditë ilire.
Kështu iku edhe rinia, filigrami i djalërisë,
I mallkuar me art.
Mos e pastë njeri këtë fat!
Tani që po vdes ëndërroj vetëm një kryq te koka
Dhe të harrohem se nuk dua që edhe pas vdekjes
Të më ndjekë mallkimi i artit.
Mos e pastë njeri këtë fat!
Po kur të vdes portreti im ka për t’u shfaqur nëpër gjethe
Se unë kam pasur miqësi me çdo dru.
Në stinën kur bien gjethet
Do të bien edhe sytë e mi.
Tani e tutje shirat do jenë lotët e mi.
Mos e pastë njeri këtë fat!

Jemi brezi i lindur në vitet e demokra-
cisë, në një Shqipëri që hapi sytë nga një 
e shkuar e ngurtë dhe nisi të ëndërronte 
me sytë nga Perëndimi. Jemi fëmijët e një 
epoke që rriti shpresat dhe iluzionet, që na 
mësoi lirinë, por dhe pasiguritë. U rritëm 
mes ndryshimeve të mëdha, në një vend 
që mësonte të merrte frymë ndryshe, dhe 
ne, si pasqyrë e tij, mësuam të shpresojmë 
ndryshe.

Fëmijërinë e kaluam mes mësimeve të 
zakonshme dhe lojërave të teknologjisë që 
nisi të pushtojë botën tonë. Por gjithçka 
mori një kthesë të papritur atë ditë kur 
muret e shkollës u bënë të huaja dhe më-
suesit u kthyen në zëra përmes një ekrani. 
Ishim nxënës në shkollën 9-vjeçare kur 
bota u ndal. Pandemia e COVID-19 nuk 
ishte thjesht një ndalesë në shkollim, por 
ishte një përballje e hershme me ankthin, 
me izolimin, me frikën dhe pasigurinë. 
Por ja ku jemi, më të fortë, më të vetëdi-
jshëm, më të vendosur për të mos u dorë-
zuar kurrë para vështirësive.

Jetojmë në epokën e teknologjisë, të 
klikimeve të shpejta, të dijes që është një 
prekje larg, të rrjeteve që lidhin njerëzit, 
por ndonjëherë i largojnë. Njohuritë janë 
më të aksesueshme se kurrë më parë, por 
po aq e rëndësishme është të dimë si t’i 
zgjedhim ato. Në këtë epokë informacio-
nesh të shpejta, sfida jonë nuk është të 
mësojmë më shumë, por të mësojmë më 
mirë, të dallojmë thelbin nga sipërfaqë-
sorja, të zgjedhim dritën në vend të zhur-
mës.

Sot, në këtë vit maturantësh, nuk po 
mbyllim thjesht një kapitull. Po e nisim 

një udhëtim të ri në rrugët e dijes, një ud-
hëtim që s’ka një hartë të saktë, por që ka 
një qëllim të përbashkët: të ndërtojmë të 
ardhmen tonë. Çdo ëndërr, çdo zgjedhje 

studimi, çdo degë universiteti nuk është 
thjesht një preferencë, por një gur themeli 
për atë që duam të bëhemi.

Pas nesh do të vijnë të tjerë. Të rinj që 

do të ulen në bankat ku dikur u ulëm ne. 
Për ta kemi një mesazh: “Mos e lini frikën 
t’ju ndalojë! Mos lejoni që pengesat t’ju 
lodhin. Jeni më të fortë nga sa mendoni. 
Koha do t’ju sprovojë, por edhe do t’ju 
formojë. Mbajeni zemrën të hapur dhe 
mendjen të lirë, dy gjëra që ju çojnë për-
para më shumë se çdo gjë tjetër”.

Synimet për të ardhmen janë të larm-
ishme si vetë individualiteti ynë. Disa 
duan të jenë mjekë, të shërojnë trupin 
dhe shpirtin. Disa duan të jenë inxhini-
erë, të ndërtojnë botën. Disa ndjekin ar-
tin, fjalën, ligjin, teknologjinë. E bukura 
e brezit tonë është se nuk ka një rrugë të 
vetme, pasi secili prej nesh mban në duar 
kompasin e vet, por qëllimi është i për-
bashkët: të bëjmë një jetë me kuptim.

Matura 2025 është më shumë se një 
numër, më shumë se një brez: Është një 
udhëtim i gjatë që mbledh në vete ëndrra, 
sfida, net pa gjumë, ditë të bukura dhe 
sprova. Është një përmbledhje kujtimesh 
që nuk do të harrohen. Është një kthesë e 
madhe, që na çon nga bota e adoleshencës 
në realitetin e të rriturve.

E ardhmja na pret. Dhe ne jemi gati. Jo 
të përsosur, por të përgatitur. Me pasion, 
guxim dhe vizion. 

Ne nuk jemi thjesht maturantët e 2025-
ës. Ne jemi ata që mësuam të ecim në 
stuhi dhe s’mund të trembemi nga era. 

E ardhmja dhe ne do të jemi bashkë!

*Manushaqe Hoxha Laçi, 
Mësuese kimie në gjimnazin "Skënder-

beu" Krumë, Has

Matura 2025, brezi që e sfidoi kohën!

Prof. Dr. Fatmir Sulejmani është një 
figurë e shquar në botën akademike dhe 
letrare shqiptare, veçanërisht në hapësirën 
e Maqedonisë së Veriut dhe më gjerë - një 
personalitet, që me punën e tij shumëdi-
mensionale ka lënë gjurmë të thella në 
fushat e letërsisë dhe veprimtarisë pub-
like. Ai është ndër ata emra që i ka dhënë 
zë gjuhës, fjalës së lirë dhe identitetit shq-
iptar në Maqedoninë e Veriut.

Lindi në Tetovë ku kreu shkollën fillore 
dhe të mesme. Akademinë Pedagogjike 
dhe Fakultetin për Gjuhë shqipe dhe 
letërsi i kreu në Shkup. Magjistraturën e 
kreu në Universitetin e Tetovës, ndërsa 
doktoraturën e mbrojti në Qendrën për 
Studime Albanologjike në Tiranë.

Ky rrugëtim akademik është themelor 
për pasionin e tij ndaj përkthimit të iden-
titetit kulturor dhe gjuhësor në hapësirën 
ballkanike. Në rolin e tij institucional si 
dekan i Fakultetit të Filologjisë në Uni-
versitetin e Tetovës, Fatmiri ka qenë një 
nga profesorët e vyeshëm që e ka zhvilluar 
mësimdhënien e gjuhës dhe letërsisë shq-
ipe.

Ai është njëri nga themeluesit e Shoqa-
tës së Shkrimtarëve Shqiptarë në Maqe-
doninë e Veriut dhe anëtar i Qendrës PEN 
në Shqipëri.

Fatmir Sulejmani është shquar me kon-
tributet e tij për avancimin e shkollimit në 
gjuhën shqipe në Maqedoninë e Veriut, 
në një kohë kur e drejta për të mësuar në 
gjuhën amtare ende sfidohej nga struk-
turat politike dhe administrative. Ai doli 
ndër zërat më të vendosur që kërkonte 
shkollim në gjuhën shqipe si të drejtë 
themelore dhe identitetet.

Në hapësirën shqiptare të Maqedo-
nisë së Veriut, ku fjala shpesh ka qenë e 
lidhur me kufizime, e dija me sfida dhe 
identiteti me përjashtime, zëri i Prof. Dr. 
Fatmir Sulejmanit është dëgjuar fuqishëm 
për mbrojtjen e fjalës së lirë dhe mendimit 
kritik.

Si pedagog dhe studiues i njohur me 
lidhje të forta me Universitetin e Tetovës, 
ai ka udhëhequr breza të tërë studentësh 

dhe studiuesish drejt dijes. Kërkimet e tij 
në fushën e albanologjisë karakterizohen 
nga thellësia, saktësia metodologjike dhe 
pasioni për ruajtjen e gjuhës shqipe si 
pjesë e identitetit tonë kulturor.

Sulejmani është autor i shumë puni-
meve shkencore që trajtojnë zhvillimet le-
trare të trevave shqiptare, shpesh nën ndi-
kimin e ideologjive politike, duke u dhënë 
zë realiteteve të heshtura dhe autorëve të 
marginalizuar.

Ai ka promovuar një traditë shken-
core që përfshin studime kritike në letërsi 
gjuhësi dhe histori kulturore, duke ndi-
hmuar në formimin e studiuesve dhe 
akademikëve shqiptarë në Maqedoninë e 
Veriut.

Përveç veprës studimore, Fatmiri është 
një autor me ndjeshmëri të thellë letrare. 
Ai shkruan poezi, tregime, ese dhe kolum-
na me një stil të matur, kritik dhe shpesh 
reflektiv. Libri i tij “Përsiatje” (2019) është 
një dëshmi e pasurisë së tij gjuhësore dhe 
filozofike, ku përmes analizave dhe eseve 
shfaqet një mendimtar që nuk shman-
get nga pyetjet e vështira mbi lirinë, dis-
idencën, censurën dhe përgjegjësinë e au-
torit në shoqëri. Kjo vepër dëshmon për 
ndjeshmëri të hollë estetike dhe përkush-
tim ndaj gjuhës së bukur shqipe, duke 
ofruar refleksione mbi letërsinë si akt kri-
tik dhe pasqyrim të peizazhit kulturor të 
kohës.

“Përsiatje” është më shumë se një 
përmbledhje eseistike; është një kërkim 
i vazhdueshëm për kuptimin e lirisë në 
një botë që shpesh ngërthen fjalën brenda 
kornizave të rrezikshme të konformizmit. 
Në to ndihet fryma e një autori që njeh 
thellë historinë e letërsisë shqiptare dhe 
filozofinë perëndimore, duke ndërtuar 
ura midis përvojës së veçantë shqiptare 
dhe dilemave universale të ekzistencës, 
censurës dhe përgjegjësisë intelektuale.

 Përmbledhja “Hamami i Kasabasë Tun 
Batun” (1994) përmendet si një nga satirat 
më të fuqishme dhe të veçanta të letërsisë 
shqiptare në rajon - një përzierje zhanresh 
(poezi, ese, tregim) që përdor alegorinë 
për të denoncuar shoqërinë dhe dogma-
tizmin e kohës.

Stili dhe ndikimi teorik: Përmes 
metodës hermeneutike dhe interesit për 
metagjuhën, Sulejmani synon të hapë dia-
log midis letërsisë dhe traditës filozofike. 
Siç thekson Salajdin Salihu, ai “flet për një 
gjuhë tjetër”, me ndjeshmëri ndaj autorëve 
si Siorani dhe Bodleri - teori që sjellin në 
fokus kritikën ndaj absurditetit dhe ko-
moditetit të mendimit.

Qasja hermeneutike që ndjek Sulej-
mani nuk është thjesht metodë interpret-
imi, por mënyrë të qenuri, një përpjekje 
për të kuptuar njeriun përmes tekstit dhe 
tekstin përmes përvojës njerëzore. Në 
këtë aspekt, ndikimi i figurave si Sioran, 

Bodleri apo edhe Ajnshtajni kulturor i 
shqiptarëve - Bogdani - vjen si një sistem 
referimi për të lexuar realitetin jo si të 
dhënë, por si të ndërtuar përmes përfyty-
rimit dhe kritikës.

 Në kumtesën e tij në Akademinë e 
Shkencave të Kosovës, me temën “Dis-
idenca e mohuar e letrave shqipe”, ai tra-
jton ndikimin e censurës ideologjike në 
krijimtarinë letrare - një temë e guxim-
shme dhe me peshë historike. Ai ndriçon 
figurat dhe zërat që u përjashtuan ose u 
heshtën nga letërsia zyrtare e periudhës 
komuniste, duke dëshmuar për angazh-
imin e tij ndaj një historie të ndershme të 
letrave shqipe.

Fatmir Sulejmani është gjithashtu një 
përkthyes i përkushtuar. Ai nënvizon se 
disidenca ideale nuk kufizohet vetëm te 
shkrimtarët e përndjekur publikisht, por 

edhe te ata që artikulojnë mospajtime 
në mënyrë indirekte - përmes alegorive, 
aluzioneve ose ironizimit të pushtetit 
kulturor. Ky qëndrim përforcon idenë se 
letërsia ka një rol emancipues edhe në 
kushtet e shtypjes.

Përtej katedrës dhe letrave, Sulejmani 
është një figurë me ndjeshmëri shoqërore 
të veçantë. Ai ka qenë gjithmonë i pra-
nishëm në çështjet që lidhen me pro-
movimin e kulturës shqiptare, mbrojtjen 
e të drejtave gjuhësore dhe afirmimin e 
vlerave arsimore në trevat shqiptare të 
Maqedonisë së Veriut. Ai është një figurë 
aktive në jetën shoqërore dhe kulturore të 
shqiptarëve të këtij rajoni.

Ka marrë pjesë në promovimin e lex-
imit, kulturës së librit dhe vlerave kom-
bëtare. Është një dhurues aktiv i librave 
për shkolla dhe biblioteka, duke përkra-
hur leximin dhe edukimin kulturor tek 
brezat e ardhshëm. Si pjesë e Qendrës 
PEN Shqipëri dhe një figurë e dialogut 
publik, ai ka marrë pjesë në debate le-
trare dhe polemika, përfshirë replikat 
ndaj kritikave mbi figurën e Bogdanit 

në institucionet kulturore, me artikul-
lin satirik “Hiqni perdet” (2007). Përmes 
kolumnave, Sulejmani adreson çështje 
që lidhen me identitetin kombëtar, sfidat 
politike dhe territoriale të shqiptarëve në 
Maqedoni. Në një koment të prillit 2025, 
ai kritikon idetë etniste dhe dezintegruese 
që cenojnë multietnicitetin dhe barazinë.

Në një nga shkrimet e tij reflektive, 
Sulejmani shkruan: “Gjuha nuk është 
vetëm një mjet komunikimi, por një ku-
jtesë kolektive që, nëse humbet, e zh-
vesh një popull nga vetvetja.” Kjo filozofi 
përshkon gjithë veprën dhe angazhimin e 
tij publik. Vlerësimet si “Krenaria e Mir-
ditës” dhe çmimi “Yjet e Arbrit” e njohin 
pikërisht këtë rol të tij publik.

Përmes dhurimeve të librave, pjesë-
marrjes në aktivitete kulturore dhe or-
ganizimeve të shumta shkencore, ai ka 

dëshmuar se dija nuk është thjesht një 
profesion, por një mision.

Figura e Fatmir Sulejmanit përbën 
një urë të natyrshme ndërmjet dijes aka-
demike, krijimtarisë letrare dhe angazhi-
mit qytetar. Nga ai mësojmë se një in-
telektual i vërtetë nuk është vetëm ai që 
shkruan për kolegët e tij, por ai që ndikon 
pozitivisht në shoqërinë përreth - që nxit 
vetëdijen, reflektimin dhe shpresën. Në 
një kohë kur nevojiten zëra të urtë dhe të 
vendosur, vepra e Fatmir Sulejmanit është 
shembull dhe burim frymëzimi për brezat 
e rinj që studiojnë dhe krijojnë në gjuhën 
shqipe.

Ai është një shembull i rrallë i ndërlid-
hjes së thellë mes dijes, krijimtarisë dhe 
angazhimit qytetar. Është ndër ata per-
sonalitete që nuk kanë qëndruar vetëm në 
katedër apo në botën akademike, por kanë 
hyrë edhe në jetën shoqërore me integritet 
dhe pasion për të ndihmuar zhvillimin kul-
turor të shqiptarëve. Këtë e ka dëshmuar 
edhe me shkrimet në revistën e tij për art 
dhe kulturë BREZI 9, të cilën e drejtoi me 
sukses brenda viteve 1995-2007.

Prof. Dr. Fatmir Sulejmani 
- Zëri i dijes dhe i ndërgjegjes 

kulturore shqiptare

TVSH - Tatimi mbi Vlerën e Shtuar 
(TVSH), ndikimi te konsumatori dhe 
blerësi, rendon koston e jetesës së kon-
sumatorit dhe duhet një qasje reale   me 
mirëqenien e njeriut ,   sipas Dr. Kujtim 
Çako.

Ky trajtim është një  analize  e shkurtër, 
që   përfshin konceptin, strukturën dhe 
zbatimin e TVSH-së, si dhe ndikimin e 
saj në mirëqenie.

I. Koncepti, Struktura dhe Zbatimi 
i TVSH 
Tatimi mbi Vlerën e Shtuar (TVSH) 

është një nga format më të përhapura të 
tatimit indirekt që zbatohet në shumë 
vende të botës. Ai përbën një burim të 
rëndësishëm të të ardhurave për buxhe-
tin e shtetit dhe ka një ndikim të drejt-
përdrejtë mbi konsumatorët dhe blerësit. 
Përmes kësaj do të trajtohet koncepti i 
TVSH-së, struktura e saj ligjore dhe me-
kanizmi i zbatimit, si dhe ndikimi që ka 
në mirëqenien e qytetarëve dhe zhvillimin 
ekonomik të vendit.

1. Koncepti i TVSH-së
TVSH është një tatim që aplikohet në 

çdo fazë të zinxhirit të prodhimit dhe 
shpërndarjes së mallrave dhe shërbimeve, 
por që në fund paguhet nga konsumatori. 
Në thelb, është një tatim mbi konsumimin 
e produkteve dhe shërbimeve, dhe jo mbi 
të ardhurat ose fitimin.

Ky sistem lejon që bizneset të kredito-
jnë TVSH-në, që kanë paguar për blerjet 
e tyre (TVSH e zdritshme) kundrejt 
TVSH-së, që ata mbledhin nga shitjet e 
tyre (TVSH e mbledhur). Diferenca mes 
këtyre të dyjave i paguhet shtetit ose i 
kërkohet rimbursim nëse është negative.

2. Struktura e TVSH-së
Struktura e TVSH-së përfshin disa el-

emente kyçe:
• Norma tatimore: Në shumë vende, 

përfshirë Shqipërinë dhe Kosovën, ekzis-
ton një normë standarde e TVSH-së 
(p.sh., 20%), si dhe norma të reduktuara 
për produkte të caktuara (si ushqimet 
bazë, barnat e të tjera).

• Tatimpaguesit: Janë subjektet e regjis-
truara për TVSH, që arrijnë një qarkullim 
të caktuar vjetor.

• Objekti i tatueshëm: Përfshin mallrat 
dhe shërbimet, që janë të tatueshme me 
TVSH brenda territorit të një shteti.

• Administrimi: Mbledhja dhe menax-
himi i TVSH-së realizohet nga admin-
istrata tatimore e vendit.

3. Zbatimi i TVSH-së
Zbatimi i TVSH-së kërkon një sistem 

të mirë funksional të administratës tati-
more, një sistem të saktë të dokumentimit 
të transaksioneve dhe bashkëpunim të 
ngushtë mes bizneseve dhe shtetit. Bizne-
set janë të detyruara të lëshojnë fatura për 

çdo transaksion, të mbajnë regjistrime 
të rregullta kontabël dhe të dorëzo-
jnë deklarata mujore ose tremujore për 
TVSH-në.

Në vendet në zhvillim, përfshirë Shq-
ipërinë dhe Kosovën, zbatimi i TVSH-së 
përballet me sfida si informaliteti, evazi-
oni fiskal dhe mungesa e ndërgjegjësimit 
tatimor.

4. Ndikimi i TVSH-së te Konsumatori 
dhe Blerësi
Ndikimi kryesor i TVSH-së bie mbi 

konsumatorin final, sepse është ai që në 
fund e paguan këtë tatim. Kjo mund të 
ketë disa pasoja sociale dhe ekonomike:

• Rritja e çmimeve: TVSH shtohet mbi 
çmimin bazë të produkteve, duke ndikuar 
direkt në fuqinë blerëse të konsumatorit.

• Tatimi regresiv: TVSH konsidero-
het një tatim regresiv, sepse godet më 
shumë shtresat me të ardhura të ulëta, që 
shpenzojnë një pjesë më të madhe të të 
ardhurave të tyre për konsum.

• Ndikimi në konsumin e përgjithshëm: 
Nëse TVSH është e lartë, mund të frenojë 
konsumin, duke ndikuar negativisht në 
kërkesën agregate të ekonomisë.

5. Qasja e TVSH-së me Rritjen e 
Mirëqenies
Pavarësisht ndikimit të saj financiar te 

konsumatorët, TVSH mund të kontribuo-
jë në rritjen e mirëqenies nëse përdoret në 
mënyrë të drejtë dhe të qëndrueshme:

• Financimi i shërbimeve publike: Të 
ardhurat nga TVSH ndihmojnë në finan-
cimin e shkollimit, shëndetësisë, infra-
strukturës dhe shërbimeve të tjera jetike.

• Ridistribuimi i të ardhurave: Shteti 
mund të përdorë të ardhurat nga TVSH 

për të mbështetur shtresat në nevojë 
përmes subvencioneve, ndihmës sociale 
ose programeve të strehimit.

• Nxitja e formalizmit të ekonomisë: 
TVSH inkurajon bizneset të formalizohen 
për të përfituar nga sistemi i kreditimit të 
TVSH-së.

Për të minimizuar ndikimin regresiv, 
shumë shtete aplikojnë norma të reduktu-
ara për produkte bazë ose përjashtime për 
sektorë të caktuar, duke ndihmuar kështu 
shtresat më të ndjeshme.

II. TVSH e diferencuar për artikujt 
dhe shërbime të shportës, struktura e 
tyre dhe niveli ndikon ne mirëqenien 
e njeriut, sipas Dr. Kujtim Çako 
Ai, si ekspert i ekonomisë dhe finan-

cave, thekson rëndësinë e diferencimit 
të TVSH-së sipas kategori mallrash dhe 
shërbimesh për të arritur një sistem 
tatimor që promovon mirëqenien e 
qytetarëve—veçanërisht të atyre me të ar-
dhura të ulëta.

1. Strukturë dhe nivele të ndryshme 
të TVSH-së
* Kategoria bazë për shportën e kon-

sumit
• Përfshihen ushqimet thelbësore, ila-

çet, shërbimet shëndetësore, arsimi, librat 
– për të garantuar minimumin jetësor.

• TVSH-ja për këto duhet të jetë e ulët 
(p.sh. 5–6 %), për të mbështetur kon-
sumatorët me të ardhura të ulëta, siç pro-
pozonin edhe  në debatet mbi TVSH-në 
në Shqipëri 1)  

• Kategoria e mesme – mallra dhe shër-
bim konsum normal

• Përfshin rrobat, pajisjet e përditshme, 
materialet inxhinierike – mund të ketë 
normë standarde të moderuar (17–20 %).

* Kategoria luksi
• Për mallra dhe shërbime që përdoren 

nga shtresa me të ardhura më të larta – 
TVSH e lartë, p.sh. 25–30 %, duke krijuar 
një efekt progresiv taksimor.

2. Ndikimi në mirëqenie 
dhe ekonomi
• Reduktimi i varfërisë: Zbritja e TVSH-

së për shportën e konsumit zvogëlon kos-
ton e jetesës për familjet me të ardhura të 
ulta. Në Kosovë, ku pjesa e shpenzimeve 
për ushqim është 38 % të buxhetit famil-
jar—kundrejt 15 % në BE—ekspertët sug-
jerojnë TVSH të reduktuar për ushqime 
bazë. 2)  

• Mbrojtja e konsumatorit: Pa diferen-
cim, si në Shqipëri ku TVSH mbetet në 20 
% në të gjitha mallrat, qytetarët paguajnë 
në mënyrë disproporcionale për të do-
mosdoshmet. 3) 

• Zhvillimi ekonomik: Ndërsa normat e 
ulta për shportën mbrojnë konsumatorët, 
taksat e larta për luksin mund të kompen-
sojnë humbjet e ardhura, duke mbështe-
tur buxhetin e shtetit pa rritur pabarazinë.

3. Pikat kyçe të propozuara 
nga Dr. Cako
• Diferencim sipas kategori: TVSH 

shumë kategori edhe në Shqipëri si   në 
vend të normës së vetme 20 % – si në 
shumë vende të BE-së e rajonit.4)

• Fokus tek kontrolli dhe zbatim i ligjit: 
Vendimet për TVSH të ulët për shporta 
të konsumit duhet të shoqërohen me me-
kanizma efektivë kontrolli, për të siguruar 
që ulja reflektohet tek çmimet përfundim-
tare.

4. Si shërben kjo për mirëqenien
Si shërben kjo për mirëqenien?
Qytetarë me të ardhura të ulëta 

Qytetarë me të ardhura të larta
Përfitojnë nga uljet e TVSH-së së 

shportës të konsumit Taksohen më shumë 
për mallrat e luksit dhe te alkoolit.

Norma të ulëta për nevojat themelore 
= më pak presion financiar Paguajnë më 
shumë – ndihmojnë në balancimin e bux-
hetit

Rezultati: Sistemi financiar bëhet më 
progresiv dhe më drejtësor – i mbështet 
të gjithë, por kërkon më shumë nga ata që 
kanë më shumë mundësi për ta përballuar.

Përfundim
Tatimi mbi Vlerën e Shtuar është një 

instrument i fuqishëm fiskal që, nëse për-
doret me mençuri, mund të mbështesë 
rritjen ekonomike, zhvillimin e qën-
drueshëm dhe përmirësimin e mirëqenies 
sociale. Ndërsa ndikimi i tij mbi kon-
sumatorin është i dukshëm dhe i pash-
mangshëm, mekanizmat kompensues dhe 
politika të drejta fiskale mund ta bëjnë 
këtë sistem më të drejtë dhe më efektiv. 
Sfidat ekzistojnë, por me reforma dhe an-
gazhim institucional, TVSH mund të jetë 
një motor zhvillimi dhe mirëqenieje për 
të gjithë qytetarët.

Dr. Çako propozon një strukturë 
TVSH-je me nivel të ndryshëm normash:

1. Normë e ulët (~5–6 %) për shportën: 
mirëqenie bazike.

2. Normë standarde për mallrat e për-
ditshme.

3. Normë e lartë për artikuj luksi dhe 
alkool.. 

4. Ky model nxit barazi sociale, rrit 
konsumimin e brendshëm, dhe krijon 
burime për buxhet pa shtuar pabarazi. 
Për ta vënë në jetë, është kyç kontrolli mbi 
zbatimin dhe pakësimi i informalitetit

Literatura: 
 Bisede me KI 
1) reddit.com+15albforumi.

com+15evropaelire.org+15.
2) telegrafi.com+1evropaelire.org+1.
3) reddit.com+8albforumi.

com+8reddit.com+8.
4) telegrafi.com+1evropaelire.org+1

Nga Prof. Dr. KUJTIM ÇAKO

“Mirëqenia humane për te gjithë”  
një koncept i ri, që  synon  zhvillimin  e ekonomisë dhe TVSH të 

reduktuar, me pasojë  uljen e kostos bazë të jetesës
“Blej vetëm atë që është e nevojshme, sepse ajo që nuk është e nevojshme 

edhe nëse kushton vetëm një cent, është shumë e shtrenjtë” (Seneca)

Fran GJOKA

Gjuha përbën elementin (komponen-
tin) kryesor të kulturës në planin soci-
ologjik. Në këtë kuptim eliminimi i gjuhës 
të çon në eliminimin e një kombi. Aq më 
tepër kjo përbën rrezik për popujt e vegjël 
që historia për arsye ekonomike, politike 
e sociale i ka shpërndarë anë e kënd botës. 
Nuk bën përjashtim në këtë mes as Shq-
ipëria pushtimi i vazhdueshëm i së cilës 
nga fuqitë e mëdha ka pasur ndër të tjera, 
synimin e të mos folurit dhe të mos shk-
ruarit të gjuhës shqipe dhe as të hapjes e 
të funksionimit të shkollave, e cila tashmë 
është një histori e provuar ndër shekuj 
mbi shkronjat dhe analfabetin tonë. 

Rilindësit dhe forcat përparimtare, 
duke mbrojtur gjuhën shqipe kanë 
mbrojtur dhe mbrojnë kombin tonë

Kjo është aq e vërtetë sa po të mos 
ishte këmbëngulja e përpjekjet maksi-
male, vërtetësia dhe mençuria, zgjuarsia 
intelektuale dhe patriotizmi i rilindësve 
tanë të mëdhenj e shoqëruar edhe me 
mbështetjen e popullit tonë trim e arsim-
dashës, gjuha e bukur dhe e pasur shq-
ipe në mos do të ishte asimiluar së paku 
do të ishte sakatuar. Nuk mund të lihen 
jashtë vëmendjes as roli i klerit në tërësi e 
veçanërisht i atij Katolik në veçanti, para 
së gjithash në Shqipërinë e veriut, në rua-
jtjen nga ndikimet e huazimet e huaja, të 
cilat shkallë - shkallë do të copëtonin e 
shkatërronin gjuhën tonë deri në atë masë 
sa në Shqipëri mund të shkohej deri në të 
folurit e  një sllavishteje të gjymtuar ose të 
një turqishteje të çalë. Ja pse ne kemi res-
pekt të veçantë për De Radën, frashëllin-
jtë, At’ Shtjefën Gjeçovin e Negovanin, për 
Fishtën e madh e dhjetëra rilindës fetarë, 
por në besim për kombin, aq sa për shk-
ronjat e të shkruarit dhe të folurit shqip 
sakrifikuan çdo gjë, edhe jetën e tyre, në 
këtë kuptim dhe me këtë vlerësim ne u 
jemi atyre mirënjohës për çdo gjë që ata 
bënë për të ruajtur gjuhën shqipe dhe për 
ta pasuruar atë.

Sot ne kemi një gjuhë letrare shqipe të 
njehsuar, të ndërtuar mbi bazën e vlerave 
më të  mira të dialekteve kryesore, për të 
cilën ka rezerva e njëanshmëri në trajti-

min e saj, të miratuara këto nga studiues 
të bunkerizuar mendërisht e politikisht, 
që parapëlqejnë krahinizmat dhe që për-
faqësojnë grupe sociale nga më të ndry-
shme. Që gjithsesi besojnë se teoritë e tyre 
për nevojën e besimit në të folur dhe në 
të shkruar nuk do të ngjasi asnjëherë pasi 
ajo ka marrë fund tashmë konfirmimin 
institucional të gjuhëtarëve më të aftë 
të Shqipërisë dhe të trevave ku banojnë 
shqiptarët. Duke mbajtur këtë parim, ne 
nuk jemi nacionalist në ruajtjen dhe në 
transmetimin e traditës, të normave e të 
vlerave kulturore, simboleve dhe kulturës 
materiale, duke përfshirë gjuhën tek brez-
at pasardhës çka duhet përgëzuar e për-
shëndetur shqiptarët e Kosovës, Malit të 
zi, Maqedonisë disa vende të Evropës dhe 
të  Amerikës. Ndryshe ndodh shqetësimi 
tek qindra fëmijë emigrantë shqiptarë tek 
flasin në shtëpitë e tyre greqisht, anglisht, 
italisht e ku ta dimë se çfarë gjuhë tjetër, 
por vetëm shqip jo. Jo vetëm shteti dhe in-
stitucionet e tij kanë për këtë përgjegjësi, 
por edhe familjet e tyre në veçanti, që siç 
duket disa prej tyre, e kanë ndoshta, drua-
jnë të  deklarohen se janë shqiptarë. 

Lidhur me procesin e gjatë  dhe ob-
jektiv të rritjes së kulturës gjuhësore të 
një kombi, A. Xhuvani, që në vitet 50-të 
të shekullit të kaluar shkruante: “Solociz-
mat janë gabime të pafalshme, të cilave 
duhet tu reshtemi aq sa edhe gabimeve 
të tjera. Për këtë duhet një studim i thellë 
dhe i plotë i gramatikës së përdorimeve 
… duhet të ndiqet edhe përdorimi i gjallë 
i popullit, edhe autoriteti i shkrimtarëve 

klasik. Ta kufizosh gjuhën në një cak të 
ngushtë shkrimi, kjo veç që e bënë gjuhën 
të lidhshme dhe pedentare, po është edhe 
një punë kundër natyrës së saj, pasi gjuha 
hynë në ligjet e evolucionit e nuk mund të 
shkarkohet pas dëshirës së një pale”.

Respekt dhe dashuri të vazhdueshme, 
për gjuhën shqipe, për brezin e sotëm 
dhe brezat që vijnë.

Evropa e ka ndërruar me kohë for-
mulën e didaktikës së gjuhës, duke për-

caktuar drejtime të reja në fushën e eman-
cipimit gjuhësorë.

Kanë kaluar më shumë se një shekull 
dhe sot, në punët e gjuhës, problemet me 
delikate dhe më të mprehta zënë fill që te 
interesimi i fëmijëve e të rinjve në shkolla 
e fakultete. Duhet të tregohemi vërtet të 
kujdesshëm për të njohur mirë pasurinë 
gjuhësore, në të cilën ata nisin shkollën. 
Vetëm kështu, mësues e nxënës, mund të 
përshkojnë së bashku udhën drejt gjuhës 
amtare dhe drejt gjuhëve të mëdha të 
kulturës evropiane.

Libri i prof. dok. Gj. Shkurtaj “Si të 
shkruajmë shqip”, edhe pse kanë kaluar 
12 vite nga botimi i tij, është një pasuri 
tjetër në fondin e veprimtarisë kombëtare 
dhe një apel për mësuesinë shqiptare në 
përgjithësi e administratën publike në 
veçanti. Pra, ka ardhur koha për ndjenjë 
e pasion, dashuri të lartë e, mbi të gjitha, 
respekt dhe vlera të mëdha për këtë the-
sar. E parë nga këta faktorë, të cilët duhet 
të njihen mirë, nga se kjo fushë e dijes 
është shenjë e parë dalluese e veçantisë 
kombëtare, brezat e sotëm dhe ato që do 
të vinë të dinë se kemi kapërcyer shumë 
shekuj përpjekje të këtij kombi, për t`i 
vënë këto në themelet e duhura e të shën-
dosha, të cilat qëndrojnë në ditët e sotme. 
Po, për këto piketa ndërtimesh, është 
derdhur shumë gjak dhe është paguar 
shumë shtrenjtë gjuhësia shqiptare nga 
stërgjyshërit dhe gjyshërit tanë.

Këtu më shumë se njëqind vjet më 
parë, Xhuvani, hapur thoshte për daljen 
në dritë të një gjuhe letrare të njësuar, 

pra të krijuara mbi baza të shëndosha 
letrare. Ai mbetet burrë i madh me zë e 
me nam në fushën e dijes gjuhësore. Por 
puna e këtij dhe shumë xhuvanëve të tjerë 
të gjuhësisë së sotme shqiptare, që i kanë 
dhënë dhe i japin kombit në fushën e dijes 
dhe të urtësisë për ç’do lami dhe këshillat 
e tyre nuk janë të kapshme e të rrokshme 
tek disa intelektual, mësues dhe punonjës 
të mediave të shkruara, të cilët po i fusin 
brirët gjuhës së sotme të njësuar.

Prof. Xhuvanit nuk i vinte fare rëndë 

që t`i shtrijë dorën për punën e madhe 
që kishin bërë në gjuhë dhe për gjuhën 
dy vëllezërit, Naimi dhe Samiu. Edhe 
Noli, me urtësinë që e karakterizonte për 
vlerat njohëse të gjuhës e të kombit, pati 
thënë: “Lëvizja për të ngritur gjuhën shq-
ipe në shkallë kombëtare nisi në Toskëri. 
(shih F.Agalliun, në “Gjuhën e Nolit”, Ti-
ranë 1999). Këta dy dijetarë të mëdhenj, 
Xhuvani që i takonte të folurës veriore, 
ndërsa Noli i përkiste të folurës jugore, 
nuk vuanin nga bajraktarizmi as nga fise 
e klane shqiptare, të cilët i kapërcyen për 
t`u mbajtur kombi i patundur vetëm në 
saj të gjuhës së njësuar, për të cilën bal-
lafaqohemi sot, aty këtu, edhe me telashe 
dhe shpeshherë edhe me synime ndarëse. 
Duke lexuar mediat e sotme, njeriut të 
ndershëm i bëhet sikur gjuha e sotme 
letrare standarde, e përcaktuar 50-vjet 
më pare, ka mbetur vetëm në letër, nuk 
ka arritur përgjegjshmëri ligjore dhe pe-
nalizuse, siç duhej të ishte. Ky shqetësim 
duhet të shoqërohet gjithnjë me një pro-
pagandë dinamike, ku vetë gjuha amtare 
të vlerësohet me maksimumin e kërkuar, 
e studimet mbi shqipen letrare të zënë 
vendin e merituar.

Si ja bëri Naimi i madh, të cilit s`i gjen 
dot asnjë barbarizëm në veprën e vet? Po 
Noli, që mori guximin dhe solli në shqip 
Servantesin, Shekspirin dhe Khajanin? Po 
Konica, Kuteli, Poradeci, Xoxe, Agolli, 
Kadareja e plot të tjerë? Këta mjeshtra të 
fjalës, e gjetën të pa t` harur arën e fjalës, 
ama fjala u ndrit në fjali, prozë e poezi. 
Shëndoshja e mbrojtja e gjuhës standarde 
mund të bëhet me masa të prekshme 
energjike prej mendjesh që mendojnë 
plotësisht shqip e prej zemrave që rrahin 
shqip. Gjuhën shqipe e kemi ndër më të 
vjetrat e më të mëdhatë e kontinentit. 

Mbrojtja e gjuhës shqipe të mbështet 
edhe në ligje shtetërore

Gjuha shqipe është, sot e mot, pasuri 
kombëtare bazë. Vetë proceset e hapjes, 
bashkëpunimit dhe të integrimeve rajo-
nale ndërkombëtare, detyrimisht i japin 
mundësi edhe shqipes së folur dhe të 
shkruar të ecë natyrshëm në  zhvillimin 
e pasurimin e saj me simotrat e shumë 
vendeve të BE.

Është  fatalitet për ato vende me popullsi 
të vogël si Shqipëria, të shoqëruarit me 
rrezikun e depërtimit dhe përdorimit, 

vend e pa vend, të huazimeve në dëm të 
fondit autokton, duke kaluar shpesh në 
varfërimin e gjuhës letrare kombëtare. 
Këto marrëzi, që më mirë i njeh publiku, 
na shiten si gjetje gjuhësore moderne (!). ky 
është një agresivitet i hapur gjuhësor. Është 
koha të pranojmë dhe të përpiqemi për të 
vënë nën kontroll, duke ngritur barriera, 
miratuar ligje dhe ngritur struktura të 
posaçme, për ta mbajtur të pastër shqipen, 
që është pasuria më e madhe  dhe e 
patjetërsueshme me të cilën krenohemi.

Respekt dhe dashuri të vijueshme për gjuhën 
shqipe, për brezin e sotëm dhe brezat që vijnë
“Erdhi më në fund edhe për gjuhën shqipe koha e lulëzimit, kohë plot shpresë! Në të katër anët, një zjarr i 
bukur zien në zemër të djalërisë dhe, plot me dëshirë, trimoshët e dheut tonë po përpiqen për zbukurimin e 

shqipes” (Faik Konica)

Vërtetë jetojmë në një shoqëri të lirë 
e të hapur, vërtetë jemi përkrahës të glo-
balizmit, por nuk do të dëshironim kurrë 
që gjuha jonë të mos shkruhej e të për-
dorej nga shqiptarët e të gjithë brezave. 
Mundësitë për ta mbajtur të gjallë gjuhën 
e bukur shqipe tek fëmijët, nipërit e mbe-
sat dhe stërnipërit tanë, pavarësisht kur 
lindin dhe ekzistojnë, i mundëson shkolla 
që është institucioni bazë i mësimdhënies 
së gjuhës letrare dhe detyrë parësore ka të 
mësuarit e saj, e që sjell si rezultat aftësi-
min e fëmijëve dhe të rinjve për ta komu-
nikuar e shkruar saktë. 

Më shumë vëmendje dhe masa konkrete, 
për mërgimtarët dhe fëmijët e tyre

Për shqiptarët emigrues, me gjithë për-
pjekjet e ruajtjes së saj, shqipja po bëhet 
sa e largët dhe e huaj për fëmijët mërgim-
tar. Është normale që, duke jetuar në një 
shoqëri ku flitet e shkruhet një gjuhë tjetër, 
kuptohet dhe tendenca  e kufizimit dhe e 
shqiptimit të shqipes. Fëmijët po projek-
tojnë të ardhmen e tyre aty ku rriten. Pra 
emigrimi në përgjithësi dhe ai i fëmijëve 
në veçanti, krahas të mirave, mbart me 
vete edhe rrezikun e një asimilimi gradual 

të gjuhës, sidomos tek fëmijët shqiptar që 
jetojnë e mësojnë aktualisht në emigrim.

Faktet ekzistuese të një kombi përcak-
tohen, në fund të fundit, nga gjuha. Po-
pullsia e një vendi që për arsye të ndry-
shme nuk e shkruan dhe rrallë herë nuk 
e flet gjuhën e vet amtare, është e prirur 
të rrezikohet, pasi gjuha ka qenë e mbetet 
një ndër komponentët kryesorë të kul-
turës së një kombi. Kur njeriu nuk e ka 
nën këmbë tokën e vet, humbet diçka 
nga qëndrimi vertikal, humbet sigurinë e 
bëhet më skeptik ndaj vetvetes.

Gjuha shqipe ka një zhdërvjelltësi në të 
folur, është shumë burrërore dhe mjaft e 
bukur, ka tingull të veçantë dhe mjaft im-
pulsive. Shqipja është vazhdim i gjuhës 
ilire dhe i përket grupit të gjuhëve indo-
evropiane, pra veçohet si një ndër më të 
vjetrat në Evropë dhe Ballkan. Këtu më 
vjen ndërmend një thënie e një mërgim-
tari: gjuha është e vetmja armë që vërteton 
që jemi shqiptar!

Studimi i shqipes është i lidhur 
ngushtë me interesin kombëtar

 Në Shqipëri dhe diasporë gjuhësia 
krahasimtare ka patur arritje me vlera 

të mirëfillta shkencore dhe gjithnjë 
gjuhëtarët tanë të nderuar hedhin dritë 
në raportet e shqipes me gjuhët e tjera. 
Studimi i shqipes, përveç interesit 
shkencor, është i lidhur ngushtë me 
interesat tona kombëtare. Qëndrojmë 
para një fakti shumë të bukur, shumë 
interesant, që jo vetëm gegërishtja, 
por edhe gjuha e diasporës, sidomos e 
arbëreshëve të Italisë, tek e cila, në mes 
shumë barbarizmave, gjenden thesare 
të vërtetë, janë format më të vjetra 
të shqipes. Këtu kujtojmë përpjekjet 
gjashtëdhjetëvjeçarë të prof. Shkurtaj, si 
njeri i nderuar, pasionant, intelektual me 
interes të paparë shkencor, studiues dhe 
hulumtues i gjuhësisë shqiptare në tërësi 
dhe arbëreshëve të Italisë  ne veçanti. 
Domosdoshmëria e ndryshimeve sa 
vjen e rritet. Kërkohet të kemi impenjim 
historik për këtë çështje, duke u bazuar 
edhe në përvojën e vendeve euroatlantike, 
pasi dhe lëvizja e lirë e këtyre njëzet vjetëve 
i ka zgjeruar kontaktet e shqiptarëve me 
gjuhët e kulturat e popujve të tjerë.

Në këto 112 vjet të Pavarësisë Kom-
bëtare, realiteti i shoqërisë shqiptare 
ka fituar qytetarinë në fushën e gjuhë-

sisë. Ajo ka gurgulluar dhe sjell ujëra 
nga lashtësia e shekujve, ku shqipja ka 
plazmuar mendimin, ka marrë forma të 
personaliteteve që nga mendimi i Naimit, 
Çajupit, Fishtës, Mjedës, Konicës, Nolit, 
Migjenit, Poradecit e deri tek ai i Qoses e 
Kadaresë. Indiferentët dhe dembelët dhe 
ata që s’respektojnë parimet e gjuhës stan-
darde shqipe, që nuk vazhdojnë rrugën 
e Rilindësve tanë, historia do t`i dënojë. 
Nga Bostoni i Amerikës, Konica shprehej: 
“Erdhi më në fund edhe për gjuhën shq-
ipe koha e lulëzimit, kohë plot shpresë! 
Në të katër anët, një zjarr i bukur zien në 
zemër të djalërisë dhe, plot me dëshirë, 
trimoshët e dheut tonë po përpiqen për 
zbukurimin e shqipes”.

I vlerësojmë, i pranojmë dhe i respe-
ktojmë vlerat gjuhësore të popujve të 
tjerë. Dhe respekti për të tjerët ka vlerë e 
besueshmëri kur, në radhë të parë respe-
kton vlerat e kombit tënd!

Gjatë kësaj periudhe 113 vjeçare shteti shqiptar ka pa-
sur disa kryeministra, disa kanë qëndruar për disa vite 
në krye të shtetit shqiptar e disa të tjerë kanë qeverisur 
për pak muaj.                                                 

Po ashtu, një detaj i rëndësishëm është fakti se midis 
tyre disa kanë pasur fat tragjik, pasi janë 7 kryeministra 
të vrarë, 10 kryeministra të dënuar me vdekje dhe 3 kry-
eministra të burgosur.

7 kryeministra të vrarë
Shtatë kryeministra në historinë e shtetit shqiptar janë 

vrarë! Ata janë: 
Ismail Qemali i helmuar,
Esad Pashë Toptani i vrarë në atentat, 
Hasan Prishtina i vrarë në atentat, 
Xhaferr Ypi i vrarë nga bombardimi, 
Idhomeno Kosturi i vrarë në atentat, 
Kostaq Kota vdekur në burgun e Burrelit nga torturat, 
Maliq Bushati i pushkatuar si armik.

10 kryeministra të dënuar me vdekje:
Mes 33 kryeministrave, 10 prej tyre janë dënuar me 

vdekje. Ata janë: 
Ahmet Zogu, 
Fan Noli, 
Maliq Bushati, 
Ibrahim Bicakciu, 
Kostaq Kotta, 
Shefqet Verlaci, 
Rexhep Mitrovica, 
Mustafa Kruja, 
Ekrem Libohova,
Fiqiri Dine.

Kryeministrat e Shqipërisë ndër vite:
Ismail Qemali, 20 nëntor 1912 deri më 1914.
Fejzi bej Alizoti, 1914-1914,
Turhan Pasha Përmeti 1914-1914,
Esat Pashë Toptani 1914-1918,
Turhan Pasha Përmeti 1918 - 27 mars 1920,
Sulejman Pashë Delvina 27 Mars 1920 -14 nëntor 1920,
Iljaz Bej Vrioni 10 dhjetor 1920 , 19 tetor 1921,
Pandeli Evangjeli 19 tetor 1921, 6 dhjetor 1921,
Qazim Koculi 6 dhjetor 1921, 7 dhjetor 1921,
Hasan Prishtina 7 dhjetor 1921, 12 dhjetor 1921,
Idhomene Kosturi 12 dhjetor 1921, 30 dhjetor 1921,
Xhafer Ypi 30 dhjetor 1921, 4 dhjetor 1922,
Ahmet Zogu 4 dhjetor 1922, 5 Mars 1924,
Shefqet bej Vërlaci, 5 Mars 1924, 2 qershor 1924,
Iljaz bej Vrioni 2 qershor 1924, 16 qershor 1924,
Fan Noli 16 qershor 1924, 26 dhjetor 1924,
Ahmet Zogu, 26 dhjetor 1924 - 30 janar 1925, 30 janar 

1925  10 shtator 1928  Kryeministër e President,
Koço Kota, 10 shtator 1928, 5 Mars 1930,
Pandeli Evangjeli 5 Mars 1930, 22 tetor 1935,
Mehdi Bej Frashëri 22 tetor 1935, 9 nëntor 1936,
Koço Kota, 9 nëntor 1936, 8 prill 1939,
Shefqet Vërlaci, 12 prill 1939, 4 dhjetor 1941,
Mustafa Kruja 4 dhjetor 1941, 19 janar 1943,
Eqrem Bej Libohova, 19 janar 1943 , 13 shkurt 1943,
Maliq Bushati, 13 shkurt 1943, 12 maj 1943,
Eqrem Bej Libohova, 12 maj 1943, 9 shtator 1943,
Ibrahim Bej Biçaku, 9 shtator 1943, 24 tetor 1943,
Mehdi Bej Frashëri 24 tetor 1943, 3 nëntor 1943,
Rexhep Bej Mitrovica 3 nëntor 1943, 18 korrik 1944,
Fiqri Dine, 18 korrik 1944, 26 tetor 1944,
Enver Hoxha, 1 janar 1946, 20 korrik 1954,
Mehmet Shehu, 20 korrik 1954, 18 dhjetor 1981,
Adil Çarçani, 18 dhjetor 1981, 22 shkurt 1991,
Fatos Nano, 22 shkurt 1991, 5 qershor 1991,
Ylli Bufi, 5 qershor 1991, 10 dhjetor 1991,
Vilson Ahmeti 10 dhjetor 1991, 13 prill 1992,
Aleksandër Meksi, 13 prill 1992, 11 Mars 1997,
Bashkim Fino, 11 Mars 1997, 24 korrik 1997,
Fatos Nano 24 korrik 1997, 2 tetor 1998,
Pandeli Majko 2 tetor 1998, 29 tetor 1999,
Ilir Meta, 29 tetor 1999 22 shkurt 2002,
Pandeli Majko, 22 shkurt 2002, 31 korrik 2002,
Fatos Nano, 31 korrik 2002, 11 shtator 2005,
Sali Berisha, 11 shtator 2005, 8 shtator 2013,

Edi Rama, 8 shtator 2013, kryeministër në detyrë.

27 vjet, rekord Guinnes, në detyre:
Kryeministri më jetëgjatë në detyrë është Mehmet 

Shehu.                                                   
Me 27 vjet në detyrë, Shehu është rekordmeni në his-

torinë e shtetit shqiptar, por edhe në botë. Një rekord që 
pak gjasa ka që të thyhet.                                                          

Pas Shehut, kryeministri i dytë më jetëgjatë është En-
ver Hoxha me 10 vjet, Adil Çarçani me 9 vjet dhe Sali 
Berisha me 8 vjet.                                        

Kryeministër 8 vjet, Berisha rekord pas viteve ‘90
Sali Berisha është i katërti kryeministër më jetëg-

jatë në detyrë mes 33 kryeministrave të shtetit shqiptar.                                                                                  
Por Berisha është rekordmeni më jetëgjatë në detyrë pas 
vitit 1990, te cilit po ja kalon Edi Rama.                                 

Me 8 vite ai lë pas Aleksandër Meksin me 5 vjet, Fatos 
Nanon me 4.5 vjet dhe Ilir Metën me 2 vjet.                                                                                                             

1 ditë Kryeministër:
 Kryeministri me jetëshkurtër në detyrë është Qazim 

Koculi. Ai qëndroi kryeministër një ditë, ose më saktë 12 
orë, nga mëngjesi deri në mbrëmje.                                                                                                                                       

 Pas tij vjen Hasan Prishtina me 5 ditë kryeministër, 
Idhomeno Kosturi me 12 ditë.

27 vjeç kryeministër:                                                                                         
Ahmet Zogu, është kryeministri në detyrë në moshën 

më të vogël.
Ai ishte 27 vjeç e 67 ditë kur mori detyrën në 2 dhjetor 

të vitit 1922.

81 vjeç Kryeministër:
Turhan Pashë Përmeti ishte 81 vjeç kur e la detyrën në 

janar të vitit 1920, duke mbajtur edhe rekordin e kryemi-
nistrit shqiptar në moshën më të madhe në detyrë.

Pas tij është Pandeli Evangjeli, i cili ishte 76 vjeç kur la 
detyrën e kryeministrit në vitin 1935.

2 metër Kryeministër:
Edi Rama është kryeministri më i gjatë në historinë e 

kryeministrave të shtetit shqiptar dhe po ja kalon edhe 
Sali Berishës, për jetëgjatësi në detyrën e Kryeministrit.

Paraqiti për botim Gjovalin Kodra

Kryeministrat e Shqipërisë nga viti 1912-2025

REDAKSIA
Kryeredaktore: Klodjana Serraj
Prele Milani, Lazer kodra, Lazer Stani, Roza Pjetri, 
Suela Ndoja, Zef Nika, Vuksan Kola, Zef Gjeta, Ledia 
Dushi, Leke Sokoli, Edmond Tërthorja, Lulash Brigja, 
Vilson Peshkaj, Prele Shytani, Zef Bari, Gjon Fierza, 
Ndue Ziçi, Gasper Marku, Mark Gjeka.

MUNDËSUAN BOTIMIN 
VËLLEZËRIT, ZEF, 

KRISTJAN E KLAUDIO 
PALI, ME BANIM NE 
KOMUNEN CUNEO, 

ITALI

MJEKSI

Në rrugëtimin tim krijues, falë pasionit 
dhe punës së përkushtuar që ka zgjatur 
dekada, krijimtaria ime artistike është 
shndërruar në poezi e këngë, që pasqy-
rojnë ndjesitë dhe përjetimet shpirtërore 
gjatë gjithë jetës sime. 

Kjo nuk ka qenë aspak e lehtë, ashtu siç 
nuk kanë qenë pak vitet. Vlerësimi më i 
madh për mua është mirënjohja që më 
është bërë gjatë gjithë karrierës artistike.

Prej më shumë se 50 vitesh, krijimtaria 
ime është lidhur ngushtësisht me ekranin, 
kompjuterin, telefonin celularë dhe të 
tjera proçese pune që lidhen me ta, që e 
lodhin syrin e dëmtojnë shikimin. 

Në këtë rrugëtim, ashtu si për të gjithë, 
sytë kanë qenë dritaret përmes të cilave 
kam parë botën, kam thënë dhe kam dhë-
në shumë në jetën time. 

Kam shkruar për dashurinë, për histo-
rinë, për natyrën, për artin. Kam shkruar 
për sytë e shpirtit, sytë e bukur, sytë e zi, 
por ndoshta asnjëherë nuk më ka shkuar 
mendja të shkruaj për ata që me afërsitë 
e tyre, sytë e mi i kthyen në një dritare, 
ku unë arrita të gjejë dritë dhe shpresë, që 
garantohen nga duart e bekuara të këtij 
mjeku e djali të nderuar shkodran, Dr. 
Astrit Beci.

Në këtë rrugëtim, sytë e mi kanë qenë 
“bashkëpunëtorët” më besnikë. Ata më 
kanë pasqyruar në mendjen time gjithë 
universin natyror e njerëzor dhe nëpërm-
jet tyre unë kam parë, kam përjetuar, kam 
shkruar e lexuar, pra dhe kam krijuar. 

Por...koha bën të veten. Vitet, mosha, 
intensiteti i krijimtarisë, përballja me 
teknologjinë moderne, sollën momente të 
pakëndshme, ku shikimi filloi të më sillte 
probleme. Ishte momenti kur kuptova se 
më duhej ndihma e një okulisti. 

E kush më mirë se një mjek i këtij spe-
cialiteti do të ndërhynte në problemet 
shëndetësore të syve të mi. E kush më 
mirë se Prof. As. Dr. Astrit Beci, okulist 
i njohur shkodran, i cili nuk ndërhyn 
vetëm tek sytë, si shqisa të shikimit, por 
edhe tek drita që pasqyron shpirti i paci-
entit përmes tyre. 

Nisur nga eksperienca ime si gazetar, e 
në këtë rast si pacient, nuk dua të ndalem 
më tek sytë e mi, por tek sytë e doktorit, 
tek duart e tij, tek dijet e tija

që sjellin tek pacienti shikimin, dritën 
dhe shpresën.

Pra në këtë shkrim dua të ndaj me lex-
uesin përvojën time personale dhe mirën-
johjen e thellë për këtë shembull që ia 
vlen të tregohet dhe të shërbejë si motiv 
frymëzues për gjithë bluzat e bardha. 

Ky është Dr. Astrit Beci i njohur jo 
vetëm në Shkodër si një okulist, por si 
simbol i përkushtimit dhe i aftësive pro-

fesionale, që shëron jo vetëm si mjek, por 
dhe si një mik i mirë i pacientëve.

Pacientët e tij janë të të gjithë grup 
moshave, por edhe vlerësimet për të janë 
nga të gjitha grup moshat.

Një nga ata jam edhe unë, i cili në 
klinikën okulistike “BEZZI”, në Shkodër, 
iu nënshtrova një ndërhyrje kirurgjikale 
delikate në sy.

Në këtë klinikë plot dritë dhe shpresë, 
nuk gjeta thjesht një profesionist, por 
edhe një staf në duart e të cilit ndjehesh 
më i sigurte se kurrë. 

Dr. Beci dhe stafi i tij u kujdesën për 
mua me përkushtimin e madh që prej mi-
jëra vitesh mjekët kanë bërë në Betimin e 

Hipokratit.
Nga infermierja e përkushtuar Edra 

dhe infermieri Adil Sokoli, e deri te Dr. 
Bledar Kruja, një tjetër emër i respektu-
ar, një tjetër djalë shkodran që erdhi nga 
Tirana, gjithçka fliste për përkushtim e 
profesionalizëm dhe unë iu nënshtrova 
operacionit me besim të jashtëzakonshëm 
në aftësitë e tyre. 

Ndërhyrja kirurgjikale u bë e nevo-
jshme dhe operacioni u krye me sukses të 
plotë.

Për të mbërritur te ky operacion, natyr-
isht që kisha rezervat e mia. Siç thuhet 
shpesh: pak frikë, pak mosbesim. Por, 
pas shumë vizitash te mjekët okulistë 
gjatë qëndrimeve të mia në Amerikë, 
kur krahasova me kujdes diagnozat dhe 
mënyrat e trajtimit, kuptova se shkenca 

është njësoj, atje dhe këtu. Ky përfundim 
më dha sigurinë për të marrë një vendim 
të ndjeshëm: të operohesha në Shqipëri, 
në Shkodrën time, në duart e një ekipi të 
jashtëzakonshëm.

Pas operacionit, shikimi më erdhi si 
një dhuratë e re, më i kthjellët se kurrë më 
parë. Jo më, siç thuhet, një bekim i dër-
guar nga lart, por një mrekulli e dalë nga 
duart e arta të Dr. Astrit Becit dhe Dr. Ble-
dar Krujës. Ata ma mbushën shpirtin me 
një dritë të re, të pastër dhe të freskët, që 
më frymëzon çdo ditë.

Miqtë e mi të nderuar shkodranë, pse 
jo edhe nga trevat e Malësisë, nuk keni 
nevojë të shkoni për vizita dhe kurim 

jashtë Shkodrës, bile edhe jashtë ven-
dit, pasi specialistët e mrekullueshëm, jo 
vetëm të okulistikës, por edhe të special-
iteteve të tjera janë dëshmi që i kemi këtu, 
me eksperiencë e të aftë të përballen me 
çdo lloj sfide që ka të bëjë me shëndetin 
e njeriut.

Sytë e mi sot janë si sytë e një 20-vjeçari, 
shikimi im është më i kthjellët se kurrë, e 
rrjedhimisht më të kthjellët janë mendi-
met dhe krijimtaria.     

Në një kohë kur emri i mjekut shpesh 
vihet në diskutim, ku lajmet për korrup-
sion e neglizhencë shpesh errësojnë fig-
urën e shenjtë të mjekut, është më shumë 
se kurrë e rëndësishme të flasim për pu-
nën e tyre të përkushtuar dhe humaniz-
min. 

Është e rëndësishme të flasim për ata 

që punojnë me zemër dhe ndërgjegje të 
pastër, për ata që nuk shërojnë vetëm 
trupin, por edhe shpirtin. Të tillë janë ata 
që mbajnë jo vetëm mantel të bardhë, por 
edhe që kanë zemër të bardhë.

Njëri prej tyre, siç thamë që në fillim 
të shkrimit është Prof. As. Dr. Astrit Beci, 
një emër që në qytetin tim, në Shkodër, 
nuk është thjesht emri i një mjeku, por 
edhe një simbol i besimit dhe shpresës për 
ata që kërkojnë dritën e syve.

Faleminderit doktor Astrit Beci. Fale-
minderit doktor Bledar Kruja. Falemind-
erit, që më sollët dritën në sy dhe shpresën 
në zemër. Faleminderit që jeni mes nesh.

Ky shkrim nuk është vetëm një falën-

derim personal, por është edhe një ftesë 
për të gjithë lexuesit dhe miqt e mi për t’i 
parë ndryshe mjekët tanë, për t’i dhënë 
nderimin që mjekët e ndershëm meritoj-
në, si heronj që shpesh në heshtje, mbajnë 
mbi supe fatet tona shëndetësore.

Nëse ka sy që shohin, ka gjithmonë ar-
sye për të parë më tej. Dhe nëse ka mjekë 
që punojnë me dashuri, atëherë e ardhmja 
e mjekësisë shqiptare nuk ka pse të jetë 
bardhë e zi, por e ndriçuar dhe me ngjyra, 
si sytë e një pacienti të sapo shëruar.

E kam shkruar me zemër këtë rrëfim, 
sepse mjekët me zemër të bardhë merito-
jnë që dikush t’u flasë me sytë e shpirtit.  

Nga RAMAZAN ÇEKA, 
Korrik 2025

DOKTORI, QË SJELL DRITËN E SHËRIMIT
- Kushtuar okulistit të nderuar shkodran, Prof. As. Dr. Astrit Beci - 


